
ብምኽንያት በዓል ናጽነት ሃማደኤ ዘዳለዎ ስእላዊ ምርኢት ቀሪቡ

ስእሊ - ዳኒኤል ወልዱ ስእሊ - ዳኒኤል ወልዱ 

ብምኽንያት ጽምብል መበል 33 ዓመት 
ናጽነት፡ ብሃገራዊ ማሕበር ደቂ-ኣንስትዮ 

ኤርትራ ዝተዳለወ ብሰብ-ሰርሖ ብልሒ 
ዝተሰነየ ኣዘንታዊ ስእላዊ ምርኢት፡ 
ሚኒስተራት ዝርከብዎም ላዕለዎት 
ሰበ-ስልጣን መንግስትን ግንባርን ኣብ 
ዝተረኽቡሉ፡ ብ17 ግንቦት ኣብ ኣስመራ 
ቀሪቡ።
እቲ ኣብ ኣዳራሽ ማእከላይ ቤት-

ጽሕፈት ማሕበር ዝቐረበ፡ ንታሪኽን 
ቅያን ደቂ-ኣንስትዮ ኤርትራ ቅድምን 

ድሕርን ናጽነት ዘዘንቱ፣ ተሳታፍነተን ኣብ 
ልምዓታዊ መደባት ዘጉልሕ፣ ከምኡ’ውን 
ንግፍዕታት ጸላኢ ዘንጸባርቕ ምርኢት፡ 
ብሚኒስተር ቱሪዝም ወ/ሮ ኣስካሉ 
መንቆርዮስ እዩ ተኸፊቱ።
ካብ ኣወሃሃዲት ኮሚተ ናይ’ቲ ምርኢት 

መምህር ዛይድ መስፍን፡ ወርሒ ግንቦት 
- ነቲ መርሓና ዝዀነ ሃገራዊ ክብርታት 
ብዝተፈላለየ መሰናድኦታት እንጽምብለላን 

መብጽዓና እነሐድሰላን ረዛን ወርሒ 
ከምዝዀነት ብምጥቃስ፡ እቲ ምርኢትን 
ኣቐዲሙ ዝተኻየደ ኣብ ሓቀኛ ዛንታ 
ዝተመርኰሰ ውድድር ሓጺር ዛንታን 
ኣካል ናቱ ከምዝዀነ ገሊጻ።

ፕረዚደንት ሃማደኤ ወ/ሮ ተኽኣ 
ተስፋሚካኤል፡ እቲ ንዓቕሚ መንእሰያትና 
ዘንጸባርቕ መደብ፡ ክብሪታት ህዝቢ 
ኤርትራ ብሓፈሻ፡ ታሪኽን ጅግንነትን 
ኤርትራውያን ደቂ-ኣንስትዮ ድማ 

ብፍላይ ንምውራስን ንምስራጽን ዓሊሙ 
ከምእተወደበ ኣረዲኣ።  
ኣብ’ቲ ኣጋጣሚ፡ ኣብ ውድድር ሓጺር 

ዛንታ ንዝተዓወታ ሽልማትን ወረቐት 
ምስክርን ተዓዲሉ።

ሓደ-ሓደ ካብ ታሪኽና ብሓጺሩ ሓደ-ሓደ ካብ ታሪኽና ብሓጺሩ 
(II)(II)

“ኣብ ንኡስ ዞባና ዝሓሸ ዝርግሐ “ኣብ ንኡስ ዞባና ዝሓሸ ዝርግሐ 
. . .. . .

መራሕቲ ግብጺ፡ ኣውስትራልያ፡ ስጳኛን ክሮኤሽያን 
ናይ ዮሃና መልእኽቲ ሰዲዶም

መራሕቲ ግብጺ፡ ኣውስትራልያ፡ ስጳኛን 
ክሮኤሽያን፡ ብምኽንያት ጽንብል መበል 
33 ዓመት ናጽነት ኤርትራ፡ ንህዝብን 
መንግስትን ኤርትራ “ዮሃና” ኢሎም።
ፕረዚደንት ሪፓብሊክ ግብጺ 

ዓብዱልፋታሕ ኣልሲሲ፡ ጠቕላሊ 
ኣመሓዳሪ ሓባራዊ ሃብቲ ኣውስትራልያ 
ዴቪድ ሃርሊ፡ ንጉስ ስጳኛ ፈሊፐ፡ 
ከምኡ’ውን ፕረዚደንት ክሮኤሽያ 
ዞራን ሚላኖቪች ኣብ መልእኽቶም፡ 
ንፕረዚደንት ኢሳይያስ ኣፈወርቂ ምሉእ 
ጥዕናን ናይ ስራሕ ኣሳልጦን፡ ንኤርትራን 
ህዝባን ድማ ሰላምን ብልጽግናን 
ተመንዮም።
ፕረዚደንት ሪፓብሊክ ግብጺ 

ዓብዱልፋታሕ ኣልሲሲ ብተወሳኺ፡ 
ኣብ መንጐ ግብጽን ኤርትራን ዘሎ 
ኣብ ሃናጺ ጽምዶ ዝተሰረተ ታሪኻዊ 
ዝምድና፡ ንሓባራዊ ረብሓታት ክልቲኡ 
ሓው ህዝብታት ብዘገልግል፡ ኣብ ኩሉ 
መዳያት ንምምዕባሉን ንምድንፍዑን 
ንዘሎ ድሌትን ድልውነትን ኣረጋጊጹ።

ውሕስነት ሰላም ብመኸተ!

ደ/ቀ/ባሕሪ - ምድላዋት ጽንብል መበል 
33 ዓመት በዓል ናጽነት ይጻፈፍ

“ውሕስነት ሰላም ብመኸተ!” 
ብዝብል ቴማ ዝካየድ ጽንብል መበል 
33 ዓመት ናጽነት ንምድማቕ፡ 
ብደረጃ ዞባ ደ/ቀ/ባሕሪ ክካየድ ዝጸንሐ 
ምድላዋት ከምእተጻፈፈ፡ ኣደ-መንበር 
ኣወሃሃዲት ሽማግለ በዓላት ዞባ ወ/ሮ 
ሓዋ መሓመድ ሓቢራ።
ንኤሪና ኣብ ዝሃበቶ ሓበሬታ፡ ወ/ሮ 

ሓዋ፡ ናጽነት ንምምጻእን ንምዕቃብን 
ዝተኻየደ መሪር ቃልስን ኣብኡ 
ዝተዀስኰሰ ክብርታትን በቲ ሓደ፣ 
ኣቲናዮ ንዘለና መድረኽን ቴማ 
ጽንብልን ድማ በቲ ካልእ ዘንጸባርቕ 
መደባት ንምድላው፡ ንኣስታት ክልተ 
ኣዋርሕ ጽዑቕ ስራሕ ከምእተኻየደ 
ብምግላጽ፡ ድሮ’ውን ስፖርታዊ 
ውድድራት፡ መደባት ዋርሳ፡ ሰሚናራት፡ 
ናብ ህጻናት ዝቐንዐ መደባትን ዑደት 
ጉጅለ ባህሊ ንስሪ ናይ እዚ ምብራቕን 
ከምእተሰላሰለ ኣብሪሃ።
ነቲ ብደረጃ ዞባ ብ23 ግንቦት ኣብ ከተማ 

ዓሰብ ዝካየድ ጽንብል ንምድማቕ ድማ፡ 

ወተሃደራዊ ሰልፊ፡ ምርኢት ፈጣናትን 
ልምዳውያንን ጀላቡ፡ ከምኡ’ውን 
ምሩጽ ጥበባዊ መሰናድኦታት ተዳልዩ 
ከምዘሎ ብተወሳኺ ገሊጻ።
ብዘይካ’ዚ፡ ህዝቢ ኣብ ኩለን 

ምምሕዳራት ከባቢ ምስ ኣብ ከባቢኡ 
ዝርከባ ኣሃዱታት ሓይልታት ምክልኻል 
ብድምቀት ንምጽንባል ብዝተኻየደ 
ምድላዋት፡ ብደረጃ ን/ዞባ ኣራዕታ ኣብ 
ጢዖ፣ ብደረጃ ማእከል ደንካልያ ኣብ 
ዕዲ፣ ብደረጃ ደቡብ ደንካልያ ድማ 
ኣብ ኣላለ ከምዝበዓል ሓቢራ።
ወ/ሮ ሓዋ ኣብ መወዳእታ፡ ካብ 

23 ክሳብ 26 ግንቦት 8 ጉጅለታት 
ባህሊ ዝሳተፍኦ፡ ብዝተፈላለዩ ትካላት 
ዝተዳለወ ስእላዊ ምርኢትን ቁሸት 
ምምሕዳራት ከባብን ዘጠቓልል 
ንጥፈታት ኣብ ቀጽሪ ራስ-ጎንቦ 
ከምዝእንገድ ብምግላጽ፡ መድረኽ 
ምስግጋር ታሪኽን ምውርራስ 
ክብርታትን ክኸውን ፍሉይ ምድላው 
ከምእተገብረሉ ኣፍሊጣ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ሱራፌል ተስፋብሩኽ

- ሃገርና መዓስ’ያ “ኤርትራ” 
ዝተባህለት?

- ኢጣልያውያን ስለምንታይ 
ናብ ኤርትራ ብቐሊሉ ክኣትዉ 
ክኢሎም?

- ካልኣይ ኲናት ዓለም ምስ 
ኤርትራ ዘተኣሳስሮ እንታይ’ዩ?

- ኤውሮጳውያን ንኣፍሪቃ 
መዓስ’ዮም ዝፈለጡዋ?

- ንኢጣልያ “ኣይትቕሰን” ዝበሉዎ 
ሓርበኛታት ኣቦታት መነመን’ዮም?

ካብ 15 ክፍለ-ዘመን ኣትሒዙ 
ኣገዳስነት ኣፍሪቃ እናዓዘዘ’ዩ 
ዝመጽእ ዝነበረ። ግሪኻውያንን 
ሩማንያውያንን ካብ ቅድም 
ኣትሒዞም ንሰሜናዊ ገማግም 
ኣፍሪቃ ይፈልጡዎ ነበሩ። 
ኤውሮጳውያን፡ ቅድሚ 15 ክፍለ-
ዘመን ናይ ዳህሳስ ዓቕሞም ድሩት’ዩ 
ዝነበረ። ካብቲ ብስልጣነ ዓብዮም 
ርሑቕ ክጓዓዝሉ ዝጀመርሉ 
ዘመናት ኣትሒዞም፡ ንኣፍሪቃ 
ክፍትሹ ጀመሩ። ኣብ መጀመርታ 
ብንግስነት ዓረብን ምድረበዳ ሰሃራን 
ይብድሁ ብምንባሮም ኣይሰጐሙን። 
ኣብ ሻውዓይ ዘመን ብዙሓት 
ዓረባውያን ዳህሰስቲ ናብ ምዕራብ 
ኣፍሪቃ ብዙሕ ግዜ ተመላሊሶም። 
ንምዕራብ ኣፍሪቃ “ሃብታም 
ዞባ” እናበሉ ከዕልሉ ዝሰምዕዓ 
ፖርቱጋልን ስፓኛን ኣብዚ ዞባ 
ተጋዳስነት ኣሕደራ። ብልዑል ሄንሪ 
ናይ ፖርቱጋል ዝምራሕ ኤውሮጳዊ 
ሓይሊ፡ ንንግስነት ዓረብ ብምድፋእ 
ናብ ገማግም ጊኒ ኣተወ። ካብዚ 
ዘመን’ዚ ንደሓር ኤውሮጳውያን 
ናብ ኣፍሪቃ ደፊሮም ብምምጻእ 
ንሰሜን፡ ምዕራብ፡ ምብራቕን 
ማእከልን ኣፍሪቃ ክድህስሱዎ 
ጀመሩ።

ኤውሮጳውያን ሃገራት ንመሬት 
ኣፍሪቃ ብዝተፈላለየ ኣገባብ 

እናወረራ ኣብ ትሕቲ ቍጽጽረን 
ከእትወኦ ተራእያ። ብፍላይ 
ኣብ 19 ክፍለ-ዘመን ንኣፍሪቃ 
መቓቒለን ተማሲሐናኣ ነበራ። 
ኢጣልያ ናብ ምስሒት ዶንጕያ’ያ 
ዝተጸንበረት። ኢጣልያ፡ ክሳዕ 
1870 እተመቓቐላ በበይነን 
ሃገራት’ምበር ስምርቲ ሓንቲ ሃገር 
ኣይነበረትን። ካብ 1870 ክሳዕ 
1885 ግን ኣብ ኣፍሪቃ ክትገዝእ 
ብዙሕ ተደረኸት። ካብቶም ቀንዲ 
ምኽንያታት ከኣ ሃገራዊ ክብረትን 
ቍጠባን ነበረ። ምምቕቓል ኣፍሪቃ 
ክጅምር እንከሎ ተወዳዳሪት 
ኰነት።

ኣብ መጀመርታ 1890 ሓደ 
ጁሰፐ ሳፔቶ እተባህለ ኢጣልያዊ 
ሚስዮናዊ፡ ብስም ሩባቲኖ እተባህለ  
ትካል፡ ኣብ ዓሰብ ከም ወደብ 
ዝጥቀመሉ ንእሽተይ መሬት 
ገዝአ። ነዚ መሬት ዝሸጠ ናይ ሽዑ 
ሱልጣን ኣቢን ኣሕመድ’ዩ ዝነበረ። 
ኢጣልያ ንዓሰብ፡ ድሕሪ 13 ዓመት 
(ብ1882)፡ ብወግዒ ኣብ ትሕቲ 
ቍጽጽራ ኣእተወታ። ብ25 ጥሪ 
1885 ንበይሉል፣ ድሕሪ ወርሒ፡ 
5 ለካቲት 1885 ንግብጺ ሰጕጓ 
ንባጽዕ ሓዘታ። ኣብዚ መስርሕ 
ብርጣንያ ንኢጣልያ ሓገዘታ። 
ምኽንያቱ ፈረንሳ ቀዲማ ክትሕዞ 
ድልየት ስለዘይነበራ። (መወከሲ - 

HISTORY FOR GRADE 9)

ኢጣልያ ድሕሪ ባጽዕ ምሓዛ ናብ 
ከበሳታት ኤርትራ ኣበለት። ዘይከም 
እቶም ዝቐደሙ ወረርቲ፡ ብዙሕ 
ተቓውሞ ከይገጠማ ድማ ከበሳ 
ደየበት። ኢጣልያ ስለ እተፈትወት 
ዘይኰነ፡ ካልእ ምኽንያት’ዩ ዝነበረ። 
ኣብቲ ግዜ’ቲ ዝነበረ ፖለቲካውን 
ቍጠባውን ኵነታት ምቹእ ባይታ 

ሓደ-ሓደ ካብ ታሪኽና ብሓጺሩ (II)ሓደ-ሓደ ካብ ታሪኽና ብሓጺሩ (II)

ፈጠረ። ህዝቢ ኤርትራ ብፍላይ 
ኣብ ካልኣይ መፋርቕ 19 ክፍለ-
ዘመን ብቐጻልን ተደጋጋምን 
ወራራትን ራስያታትን ተዳኺሙን 
ናይ ምክልኻል ዓቕሙ ተጸንቂቑን 
ነበረ። ኣብ ርእሲኡ፡ ብ1888 ኣብ 
ቀርኒ ኣፍሪቃ ብርቱዕ ደርቅን 
ጥምየትን ተኸሲቱ ነበረ። ከም ክፋል 
ናይዚ፡ ህዝቢ ኤርትራ ብብርቱዕ 
ጥሜት ተጠቒዑ ነበረ። ስለዚ፡ 
እዚ ክልተኡ ረቛሒታት፡ ኢጣልያ 
ዘይከም ካልኦት መግዛእታውያን 
ሓይልታት ዝገጠሞ ብድሆ ቀሊል 
እዩ ዝነበረ።   

ኢጣልያውያን ንባጽዕ ምስ 
ሓዙ፡ ብ1987 ኣብ ሰሓጢን ዊዓን 
መዓስከራት ተኸሉ። መራሕቲ 
ህዝብታት ኤርትራ ድማ ብዓጸቦን 
ጥሜትን ተሃስዮም ነበሩ። ከም 
ከንቲባይ ሓምድ ናይ ሳሕል፣ ካብ 
መሳፍንቲ ትግራይ ሃዲሞም ኣብ 
ሳሕል ተዓቝቦም ዝነበሩ ደግያት 
ካፍል ብዓል ደንበላስ፣ ደግያት 
ባህታ ሓጐስ ንምምጻእ ኢጣልያ 
ካብ እተቐበሉ ቀዳሞት መራሕቲ 
እዮም። እዞም ብወራራትን ራስያን 
መሳፍንቲ ትግራይ ዝረብረቡ፡ 
ብጥሜትን ዓጾቦን እተሃስዩ መራሕቲ 
ህዝቢ ኤርትራ፡ ጸግዒ ንምርካብ 
ምስ ጥልያን ክትሓበበሩ መረጹ። 
ኢጣልያ ከተስፋሕፍሕ ምስ 
ጀመረት ተጻብኦ ክገጥማ ጀሚሩ። 
መሳፍንቲ ትግራይ ብፍላይ ሃጸይ 
ዮውሃንስ ካብ ኤርትራ ረብሓ ስለ 
ዝነበሮ፡ ኢጣልያ ኸኣ ኣብዚ ረብሓ 
ጽልዋ ክትገብር ስለ ዝጀመረት፡ 
ክልተኦም ሓይልታት ኣብ ረጽሚ 
ክኣትዉ ግድን ነበረ። ራእሲ 
ኣሉላን ሃጸይ ዮውሃንስ ክሳዕ እቲ 
ኣንጻር ምስፍሕፋሕ ማህዳውያን 
ብምባል ኣንፈቶም ዝቐየሩሉ ግዜ 
ምስ ኢጣልያ ተዋጊኦም ነበሩ። 
ሃጸይ ዮውሃንስን ራእሲ ኣሉላን 
ምስ ማህዳውያን ንኽዋግኡ ምስ 
ተኣልዩ፡ ኢጣልያ ናይ ምስፍሕፋሕ 
ጕዕዞኣ ክትቅጽል ጽቡቕ ዕድል 
ነበራ። ንኸረን ኣስመራን ከኣ 
ብ1889 ተቘጸጻረተን፣ ኪንዮኡ 
ሓሊፋ ክሳብ መረብ ሓዘቶ። ብ1 
ጥሪ 1890 ከኣ ነዚ ሓድሽ ግዝኣት 

“ኤርትራ” ክትብል ሰመየቶ። 

ሃጸይ ዮውሃንስ ብማህዳውያን 
ምስ ተቐትለ፡ ሃጸይ ምኒሊክ’ዩ 
ዝተክኦ። ሃጸይ ምኒሊክ ናይ ሽዋ 
ንህዝብታት ኦሮሞ፡ ጕራጌ፡ ዓፈር፡ 
ሶማልን ወላሞን ብምውራር ኣብ 
ትሕቲ ቍጽጽሩ ኣእተወ። ስለዚ 
ኤርትራ ብመግዛእቲ ኢጣልያ 
ከም ዶባት ዘሎዋ ሃገር ድሕሪ 
ምቛማ፡ ኢትዮጵያ ድማ ብወራር 
ሃጸይ ምኒሊክ ከም ሃገራት ድሒራ 
ቈመት። 

ኢጣልያ ኣብ ኤርትራ 
ከተስፋሕፍሕ እንከላ ብዙሕ 
ተቓውሞ ኣይገጠማን። እዚ ሰለማዊ 
ዝመስል ኣቀባብላ ስለ ዘየቕሰና፡ 
“ውዒሉ ሓዲሩ ተቓውሞታት 
ክገጥመኒ’ዩ፡” ኢላ ሓሰበት። እሞ 
ን800 ሹመኛታትን ሰዓብቶም 
ካብ 1889 ክሳዕ 1890 ቀተለት። 
ብዙሓት ከኣ ኣብ ዓሰብን ናዅራን 
ተኣስሩ። መጀመርታ ንስቡሕ 
መሬት ኤርትራ ሃገረት። ማዕረ 
ማዕረኡ ድማ ንኢጣልያውያን 
ሓረስቶት ዝኸውን ሰፈራታት 
ኣቘመት። ኣብ ኢጣልያ ሽቕለት 
ኣልቦነት ስለ ዘነበረ፡ ብዙሓት 
በርጌስ ኢጣልያውያን ናብ ኣሜሪካ 
ይስደዱ ነበሩ። ካብዚ ጸቕጢ 
ንምውጻእ ኸኣ ናብ ኤርትራ 
ሲቪል ኢጣልያውያን መጽኡ። ካብ 
1896 ክሳዕ 1930ታት ኢጣልያ 
ቍጽሪ ዓስከራታ ኣበርኪታ፡ ንወራር 
ዝዀና ሰፊሕ ምድላዋት ኣካየደት። 
ብዘይካኡ ኸኣ ኢንዱስትሪያዊ፡ 
ንግዳውን ቍጠባውን ትካላት 
ተኸለት። ነዚ ንምትግባር ምእንቲ 
ክሕግዛ ኸኣ መገዲ ባቡር፡ ጽርግያ፡ 
ተለፈሪካ፡ መራኸቢታት፡ ወደባት፡ 
ትምህርቲ፡ ሕርሻ፡ ኢንዱስትሪታትን 
ንግድን ኣማዕበለትን ተኸለትን።

ቅድሚ እዚ ብኢጣልያ ዝተገብረ 
ለውጢ፡ ህዝቢ ኤርትራ፡ ውሑዳት 
ብንግዲ ዝናበሩ ገዲፍካ፡ ዳርጋ 
ኵሉ ብልምዳዊ ማሕረስ’ዩ ህይወቱ 
ዝመርሕ ዝነበረ። ድሕሪ መግዛእቲ 
ኢጣልያ ግን ኣገደስቲ ቍጠባውን 
ማሕበራውን ለውጥታት ተራእየ። 
ቅድሚ ምምጻእ መግዛእቲ 
ኢጣልያ፡ ብዘይካ ምጽዋዕ፡ ካልእ 

ከተማ ኣይነበረን። ኣብ ውሽጢ 
50 ዓመታት መግዛእቲ ኢጣልያ፡ 
ኣስመራ፡ ከረን፡ ዓሰብ፡ ኣቑርደት፡ 
ደቀምሓረ፡ መንደፈራ፡ ተሰነይ፡… 
ዝኣመሰላ ከተማታት ተሃኒጸን። ኣብ 
ኤርትራ እግሩ ካብ ዘንብር ኣትሒዙ 
ኤርትራውያን መንእሰያት ዘዐስክር 
ዝነበረ መግዛእቲ ኢጣልያ፡ ኣብ 
ሊብያ፡ ሶማልን ኢትዮጵያን ኣብ 
ዝገብሮ ዝነበረ ውግኣት የኽትቶም 
ነበረ። 

ኣመጻጽኣ ኢጣልያ ናብ ኤርትራ 
ምስ ኣብ ኤውሮጳ ዝነበረ ምዕባለታት 
ዝተኣሳሰር’ዩ። መወዳእታ ሩዖኡ 
ጠቕሊሉ ክኸይድ እንከሎ’ውን 
ብቐንዱ ምስ ኣብ ኤውሮጳ ዝነበረ 
ምዕባለታት ዝተሓሓዝ እዩ። 
ካልኣይ ኲናት ዓለም ብ1939 
ምስ ተላዕለ፡ መራሒ ኢጣልያ 
ዝነበረ ቤኒቶ ሙሶሊኒ ኣንፈት እቲ 
ኲናት ናበይ ምዃኑ ከየረጋገጸ 
ኢዱ ክሕውስ ኣይመረጸን። 
ጀርመናውያን ኣብ ልዕሊ ፈረንሳ 
ድሕሪ ምዕዋቶም፡ ‘ናይ መወዳእታ 
ዓወት ናይ ጀርመናውያን’ዩ፡’ ኢሉ 
ስለ ዝሓሰበ፡ ብ1940 ናብዚ ኲናት 
ኢዱ ሓወሰ። ኣብቲ ጀርመን 
ጃፓንን ዝነበርኦ ሓይልታት ኣክሲስ 
ብምጽንባር፡ ኣንጻር ንእንግሊዝን 
ፈረንሳን (ድሒረን ኣሜሪካን 
ሶቭየት ሕብረትን ዝተሓወስኦ) 
ሓይልታት ኪዳን ብ10 ሰነ ኲናት 
ኣወጀ። እቲ ኲናት ካብ ኤውሮጳ 
ናብ ኣፍሪቃ ሰገረ። ኤርትራ 
ኣብ እትርከቦ ምብራቕ ኣፍሪቃ 
ንኢጣልያ ምእላያ ንሓይልታት 
ኪዳን ኣገዳሲ ስለ ዝነበረ፡ ኣብ 
መንጎ እንግሊዝን ኢጣልያን ኣብ 
ከሰላ ኲናት ጀመረ። እንግሊዝ ስለ 
ዝሓየለ ኣብ ሓጺር ግዜ ንምዕራብ 
ኤርትራ ተቘጻጸሮ። ኢጣልያ ኣብ 
ጥንቁልሓስ ዓሪዱ፡ ን12 መዓልታት 
ተዋግአ። እዚ ውግእ ብዓወት 
ኢንግሊዝ ክውዳእ እንከሎ፡ ኣብ 
ምብራቕ ኣፍሪቃ ካብ ዝተኻየዱ 
ውግኣት እቲ ዝኸበደ ነበረ። 
መኸተምታ ካልኣይ ኲናት ዓለም 
ተባሂሉ’ውን ይንገር’ዩ። እንግሊዝ 
ድሕሪ ንኸረን ምቍጽጻሩ፡ ብ1 
ሚያዝያ 1941 ንኣስመራ ሓዛ። 
በዚ ኸኣ መግዛእቲ ኢጣልያ ኣብ 
ኤርትራ ኣኽተመ።

ኢጣልያ ኣብ ኤርትራ ኣብ 
ዝጸንሓትሉ ብዙሕ ተቓውሞታት 
ይገጥማ ነበረ። ዘማት ወድ እኩድ፡ 
ደግያት ካፍል፡ ዓሊ መሓመድ 
ዑስማን ቡሪ (ሰባር ናዅራ)፡ 
ደግያት ኣበራ ሃይሉ (ብሃጸይ 
ምኒሊክ “ካብ ሽሕ ኣምሓራ፡ ሓደ 
ወደ ኣበራ” ዝተባህለሉ)፡ ደግያት 
መሓራይ (ሰባር ናዅራ)፡ ከንቲባይ 
ሓምድ፡ ደግያት ባህታ ሓጐስ፡ 
ኣቡበከር ኣሕመድ መሓመድ ኑሪን፡ 
ሱልጣን ያሲን ሓይሰማን ካልኦትን 
ንኢጣልያ ኣብ ኤርትራ ቀሲኑ 
ክንብር ከም ዘይክእል ዘረጋገጽሉ 
ተቓለስቲ እዮም ዝነበሩ።  

(መወከሲ - ታሪኽ ኤርትራ፣ ካብ ጥንቲ 

ክሳብ ናጽነት)

“ኣብ ንኡስ ዞባና ዝሓሸ ዝርግሐ ኣብያተ ትምህርቲ ኣሎ” - መምህር ሰለሙን ንጉሰማርታ ክብሮም

ስእሊ፡ ኣቤል በረኸት

ክፍለማርያም ሓጃጅ ሓላፊ ምምሕዳርን ፋይናንስን ዒላበርዒድ

ዒላበርዕድ ዝበሃል ስም ክለዓል ከሎ 
መጀመርታ ኣብ ርእሲ ኩሉ ሰብ ዝመጽእ 
ቦታ ፍረታት፡ ጸባን ጀራዲንን ምዃኑ 
እዩ። ናብ ከተማ ዒላበርዕድ ክትኣቱ 
ከለኻ፡ ብየማንካን ጸጋምካን ልሙዕ ቦታ 
እዩ ዝቕበለካ። ብቐጥታ ድማ ቦታ ሕርሻ 
ምዃኑ ይርድኣካ። ኣብ ዒላበርዕድ፡ ሕርሻ 
ኣብ ግዜ መግዛእቲ ጥልያን እዩ ጀሚሩ። 
ክሳብ ሎሚ ድማ ይቕጽል ኣሎ። ኣብዚ 
ቦታ ተደኲኑ ዝርከብ ዒላበርዕድ ስቴይት 
እውን፡ ንብዙሓት ነበርቲ ናይዚ ንኡስ ዞባ 
ናይ ስራሕ ዕድል ንኽረኽቡ ኣኽኢልዎም 
ኣሎ። ብፍላይ ድማ ንጽጉማት ደቂ 
ኣንስትዮን ኣንስቲ ስዉኣትን ርሒብ ናይ 
ስራሕ ዕድላት እዩ ዝኸፍተለን። 
ንኡስ ዞባ ዒላበርዕድ ሓንቲ ካብ ንኡሳን 

ዞባታት ዓንሰባ ኮይና ዓዲ በርበረ፡ ኤደን 01፡ 
ኤደን 02፡ ኢራ ላዕላይ፡ ኢራ ታሕታይ፡ 
እድርባ፡ ሽዕብ ሰለባ፡ ሓሊብ መንተል፡ ደብረ 
ሲና፡ ኢግሓር፡ ዋስደማ፡ ሓድሽ ዓዲ፡ ደምበ 
ሃብተጽዮን ከምኡ’ውን፡ ደቂ ዓንዱ ዝበሃላ 
14 ምምሕዳር ከባቢታት ትጥርንፍ። 
ካብዚአን ምምሕዳር ከተማታት ኤደን 01 
ን ኤደን 02 ን ኣብ ውሽጢ ሓውሲ ከተማ 
ዒላበርዕድ ዝርከባ እየን። ካብዚ ማእከላይ 
ቦታ ቍሩብ ርሕቀት ዘለወን እድርባን ኢራ 
ላዕላይን ዝበሃላ ምምሕዳር ከባቢታት እየን። 
እዚ ንኡስ ዞባ ምስ ከረን፡ ገለብ፡ ዓዲተከሌዛን፡ 
ሓጋዝ ዝዳወብ ኮይኑ፡ ብሄራት ትግረ፡ 
ትግርኛን ብሌንን ይነብሩ።
ዝበዝሕ ነባሪ እዛ ንኡስ ዞባ ብሕርሻ 

ውሑድ ቁጽሪ ድማ ብንግዲ ይነባበር። 
ኣገልግሎት ማይ ኣብዚ ቦታ ደሓን እኳ 
እንተኾነ፡ ኢራ ላዕላይን ታሕታይን ግና 
ኣብ ግዜ ክረምቲ በቲ ከባቢ ትሓልፍ 
ሩባ ጥራይ ስለ ዝጥቀሙ፡ እታ ሩባ ኣብ 
ትነቕጸሉ ግዜ ጽሩይ ዝስተ ማይ ክረኽቡ 
ከም ዝሽገሩ ወኪል ኣመሓዳሪ ዒላበርዕድን 
ሓላፊ ክፍሊ ምምሕዳርን ፋይናንስን ኣቶ 
ክፍለማርያም ሓጃይ ገሊጹ። 
መምህር ሰለሙን ንጉሰ ሓላፊ ጨንፈር 

ሚኒስትሪ ትምህርቲ ንኡስ ዞባ ዒላበርዕድ፡ 
ንዅነታት ትምህርቲ ኣብቲ ንኡስ ዞባ 
ቅድምን ድሕርን ናጽነት ኣመልኪቱ፡ 
“ቅድሚ ናጽነት ኣብዚ ንኡስ ዞባ ቁጽሪ 
ኣብያተ ትምህርቲ ካብ ሓሙሽተ ዝበዝሕ 
ኣይነበረን። እተን ኣብያተ ትምህርቲ ናይ 
መባእታ ዘምህራን ኣብቲ ቐንዲ ጽርግያ 
ኣብ ዝተደኮና ዓድታትን ጥራይ እየን 
ነይረን። ስለዚ ህዝቢ እዚ ከባቢ ከምቲ ዝድለ 
ዕድላት ትምህርቲ ክረክብ ኣይክእልን 
ነይሩ።” 
ቀጺሉ መምህር ሰለሙን፡ “ድሕሪ ናጽነት 

መንግስቲ ኩሉ ዜጋ ዕድላት ትምህርቲ 
ንኽረክብ ብዝገበሮ ጻዕሪ፡ ክሳብ 1999 
ጥራይ ኣብዘን 11 ምምሕዳር ከባቢታት 
ናይዚ ንኡስ ዞባ 24 መባእታን ክልተ 
ካልኣይ ደረጃን ተሃንጻ። ቁጽሪ ተመሃሮ 
ድማ ካብ 300 ናብ ትሽዓተ ሽሕ ክብ 
ክብል ከኣለ። ሎሚ ኣብዚ ንኡስ ዞባ 10 

ኮማዊ መውዓሊ ህጻናት፡ ሰለስተ ስሩዕ 
መውዓሊ ህጻናት፡ 24 መባእታ፡ 10 
ማእከላይ ደረጃ ከምኡ’ውን ኣብ ሓድሽ 
ዓዲ፡ ሓሊብ መንተል፡ ባልዋ፡ ዒላበርዕድን 
ሽዕብ ሰለባን ዝተደኮና ሓሙሽተ ካልኣይ 
ደረጃ ኣለዋ። ናይ መባእታ ትምህርታት 
ብቋንቋ ትግርኛን ብሌንን እየን ዘምህራ። 
እዚ ንኡስ ዞባ ልዕሊ 500 መማህራንን 
11 ሽሕ ተመሃሮን ኣለውዎ። እዘን ኮማዊ 
መውዓሊ ህጻናት ብህዝቢ ዝመሓዳራ 
ኮይነን፡ ንደቂ ሓሙሽተ ዓመት ህጻናት 
ንሓደ ዓመት ዘምህራ እየን። ኣኔክስ ትበሃል 
መውዓሊ ህጻናት ኣላትና፡ እዚኣ ኣብ 
ክንዲ ብህዝቢ ትመሓደር፡ ኣብ ትሕቲ 
ቤት ትምህርቲ መባእታ እያ ትመሓደር። 
እቶም መማሃራን ናይ መባእታ እዮም 
ድማ ዝምህሩ። እዚ ኩሉ ዝርግሐን ዓይነት 
ትምህርቲን ቅድሚ ናጽነት ኣይፍለጥን እዩ 
ነይሩ። ሕጂ ግና ኣብ ንኡስ ዞባና ዝሓሸን 
ኣዕጋቢን ዝርግሐ ኣብያተ ትምህርቲ እዩ 
ዘሎ።”  
ኣብ ካልኣይ ደረጃ ነቶም ተመሃሮ ዝያዳ 

ንምሕጋዝ ተባሂሉ ብመልክዕ ኣውድዮ 
ቪዡዋል ክመሃሩሉ ዝኽእሉ ኣገባብ 
ተኣታትዩ ኣሎ።  
ተሳታፍነት ደቂ ኣንስትዮ 47 ሚእታዊት 

በጺሑ ይርከብ። ብዘይካ’ዚ ኣብዚ ንኡስ 
ዞባ ኣብ ክፍለን ምስ ብሉጻት ቀዳሞት 
ሓሙሽተ ዝስርዓን ኣብ ብልጫ ዝኣትዋን 
መብዛሕትአን ደቂ ኣንስትዮ እየን።” 
ብዘይካ’ዚ ኣብ ኢራ ላዕላይ፡ ሕጺት፡ 

ኢግዓርን ካልእ ቦታታትን ዝርከብ ብድምር 
ኣብ 12 ቦታታት ትምህርቲ ንዓበይቲ ኣሎ። 
ኣብ መወዳእታ፡ መምህር ሰለሙን፡ 

“መምህር ሰብ እዩ ዘፍሪ። ንእሽቶ ጌጋ ምስ 
ትገብር ዓቢ ዕንወት እዩ ዘምጽእ። ሃገርና 
ክትዓቢ እንተ ኾይና ከኣ ትምህርቲ ኣገዳሲ 
እዩ። ስለዚ እዞም ኣብ ትምህርቲ ዝረኣዩ 
ዓበይቲ ሕጽረታት ዝምልከቶ ኣካል ኣቓልቦ 
ክገብረሎም ኣለዎ” ብምባል ለበውኡ 
ኣመሓላሊፉ። 
ኣብዚ ንኡስ ዞባ ሓንቲ ኮማዊ ሆስፒታል 

ትርከበን ኣብ እድርባ፡ ሓድሽ ዓዲ፡ ሽዕብ 
ሰለባ፡ ዒላበርዕድን ሓሊብ መንተልን 
ሓሙሽተ መደበራት ጥዕና ከም ዘለዋ 

ሓላፊት ጨንፈር ጥዕና ንኡስ ዞባ ዒላበርዕድ 
ሲስተር ለተየሱስ ክፍለማርያም ገሊጻ። 
ኮማዊ ሆስፒታል ናይዚ ንኡስ ዞባ ኣብ 

ዒላበርዕድ እያ ትርከብ። እዛ ሆስፒታል 
35 ዓራት ስለ ዘለዋ ሕሙማት ኣደቂስካ 
ኣገልግሎት ኣብ ምሃብ ትርከብ። ከምኡ’ውን 
ኦፒዲ፡ ክንክን ቅድሚን ድሕርን ሕርሲ 
ናይ ላባራቶሪን ኣገልግሎት ትህብ። 
ሓካይም እዚ ንኡስ ዞባ፡ ካብዚ ማእከል 

ጥዕና ዘለዎ ቦታ ኣብ ርሑቕ ቦታ 
ተደኲነን ዝርከባ ቦታታት ከም ኢራን 
ደምበ ሃብተጽዮንን ንህጻናትን ኣዴታትን 
ሕክምናዊ ኣገልግሎት ንምሃብ ብመልክዕ 
ኣውትሪች (outreach) ናብዘን ዓድታት 
ይኸዱ እዮም። ክታበት 
ከይወሰደ ዝተርፍ ህጻን 
ዳርጋ የለን። ኣብዚ 
መዳይ ንቕሓት ኣዴታት 
ኣዝዩ ክብ ክብል ክኢሉ 
እዩ። ኣብዚ ከም ኣሰካፊ 
ተርእዮ ክውሰድ ዝከኣል፡ 
ኣብ ርሑቕ ገጠራት 
ናይዚ ንኡስ ዞባ ዝነብራ 
ኣዴታት ወላ’ኳ ናብ 
መጸበዪ ጥኑሳት መጺአን 
ሓሪሰን ዝኸዳ እንተኾና፡ 
ቁጽሪ ኣብ ገዛ ናይ 
ዝሓርሳ ኣዴታት ግና 
ከምቲ ዝድለ ክጎድል 
ኣይከኣለን። 
ኣብ ትካላት ጥዕና ንኡስ ዞባ ዒላበርዕድ 

35 ሞያውያን ሓካይም ኣለዉ። 
ከምኡ’ውን ኣብ ንጡፍ ኣገልግሎት 
ዝርከባ 2 ኣምቡላንስ ኣለዋ። ብዘይካ’ዚ 
ኮማዊ ሆስፒታል ዒላበርዕድ ናይ ዓይኒን 
ካውንስሊንን ኣገልግሎት ይህብ። 
ካብዚ ማእከል ጥዕና ተደኲኑሉ ዘሎ ቦታ 

እቲ ዝረሓቐ ጸሓፋ ዝበሃል ዓዲ ኮይኑ፡ 
ኣጻድፍ ዝበዝሖ ቦታ ብምዃኑ ናብዚ 
ማእከል ጥዕና ብእግሮም እዮም ዝመጽኡ። 
ኣብዚ ቦታ ዝርአ ኣሰካፊ ሕማም የለን። 

እቲ ቀንዲ ዝርአ ሕማም ጉንፋዕ እዩ። 
ኮማዊ ሆስፒታል ዒላበርዕድ ኣብ ናይ 
ዘይተመሓላለፍቲ ሕማማት ከም ሽኮርያን 
ጸቕጢ ደምን ናይ መድሃኒት ኣገልግሎት 

ይህብ እዩ። መንግስቲ ንዜጋታቱ 
ብናጻ ኣገልግሎት ንምሃብ 
ብዝገብሮ ዘሎ ጻዕሪ ንኣገልግሎት 
ጥዕናን መድሃኒትን ዝኽፈል ክፍሊት 
የለን። 
ኣቶ መሓሪ ሰልጠነ ሓላፊ ጨንፈር 

ሕርሻ ዒላበርዕድ፡ ንኩነታት ሕርሻዊ 
ንጥፈታት ኣብቲ ንኡስ ዞባ ኣመልኪቱ፡ 
“ዝበዝሐ ኣቀማምጣ ናይዚ ንኡስ ዞባ 
ጎቦታት ዝዓብለሎ እዩ። ኣብ ርእሲ’ዚ 
ዓይነት ሓመድ ሑጻ ብምዃኑ ንሕርሻ 
ምቹእ ኣይኮነን። ኣብዚ ንኡስ ዞባ ዝነብር 
ህዝቢ ግና ጻዕራም ብምዃኑ፡ ንኹሉ ኣብ 
ከባቢኡ ዝርከብ ጎቦታት ናብ ናይ ሕርሻ 
ቦታ ቀይርዎ ይርከብ።”

ቀጺሉ ኣቶ መሓሪ፡ ኣብቲ ንኡስ ዞባ 
ብፍረታትን ኣሕምልትን ብመልክዕ 
ጀርዲን ዝለምዕ ኣስታት 720 ሄክታር፡ 
ብናይ ክረምታዊ ዝዝራእ ድማ ኣስታት 
5500 ሄክታር መሬት ከም ዘሎ ገሊጹ። 
እዞም ሓረስቶት ዝበዝሕ ግዜ ኮሚደረ 
እዮም ዝዘርኡ፡ ካብ ሓደ ሄክታር ጥራይ 
ድማ፡ ካብ 500 - 700 ኩንታል ይረኽቡ። 
ኣብ ኮሚደረ ኣስታት 300 ሄክታር ኣሎ። 
ኣብ ክረምቲ ድማ ምሩጽ ዘርኢ ስገምን 
ስርናይን ይዘርኡ። ጽቡቕ ምህርቲ’ውን 
ክሕፈሶ ክኢሉ እዩ። ብዘይካ’ዚ ኣብዚ 
ንኡስ ዞባ ኣብ እቶት እዚ ኣዝርእቲ ዓቢ 
ተራ ዝጻወታ ዘለዋ 16 ዲጋታት ኣለዋ። 
ካብ 9 ናይ ዞባ ዓንሰባ ንኡሳን ዞባታት 

ዝለዓለ ብዝሒ ምህርቲ ኣብ ንኡስ ዞባ 

ዒላበርዕድ ክሕፈስ ከምዝተኻእለ ኣቶ 
መሓሪ ኣረዲኡ። 
ንኡስ ዞባ ዒላበርዕድ ብጥሪት’ውን 

ሃብታም ንኡስ ዞባ እዩ፡ ከም መርኣያ ናይዚ 
ድማ 17 ሽሕ፡ 27 ሽሕ ጤለ በጊዕ፡ 1400 
መጽዓኛ፡ 900 ገመል፡ 42 ሽሕ ደርሁ 
ኣለዉ። ከምኡ’ውን ጎባይ፡ ባርካ፡ ድቓላ 
ዝበሃላ ናይ ጸባ ከብቲ ኣለዋ። እንተኾነ እዚ 
ቦታ ጎቦታት ዝበዝሖ ብምዃኑ ንመገሃጫ 
እንስሳታት ዝኸውን ምቹእ ቦታ የብሉን። 
ስለዚ ዝበዝሓ ጥሪት ናብ ባርካ እየን 
ዝሳግማ። 
ኣብ ዝሓለፈ ግዜ ጨንፈር ሚኒስትሪ 

ሕርሻ ዒላበርዕድ ን32 ጽጉማት ሓረስቶት 
ናይ ጸባ ከብቲ፡ ቆፎ ንህቢ፡ ደርሁን ምሩጽ 
ዘርኢን ብመልክዕ ሓገዝ ሂቡ። እዘን ከብቲ 
ዝህብኦ ጸባ ኣዕጋቢ እዩ። 
ከምኡ’ውን፡ ነባሪ እዚ ንኡስ ዞባ 

መዓልታዊ ኣብ ንጥፈታት ምዕቃብ ማይን 
ሓመድን በብኸባቢኡ ከባቢ 1650 ህዝቢ 
ይሳተፍ ኣሎ።
ኣብቲ ንኡስ ዞባ ዓመታዊ 300 ሽሕ 

ፈልሲ ገረብ ክተኽሉ መደብ ከም 
ዝገብሩን ዝበዝሕ ግዜ ድማ፡ ተግባራዊ ከም 
ዝኸውንን ኣቶ መሓሪ ገሊጹ። ነፍሲ ወከፍ 
ኣብ ኣፍደገ ገዝኡን ከባቢኡን ፈልሲ ገረብ 
ክተክል ከም ዘለዎ ይንገር እዩ። ኣብ ግዜ 
ሓጋይ ነፍሲ ወከፍ ስድራ ነቲ ኣግራብ 
በብሪጋ ማይ የስትዮ እዩ።
ነባሪ እዚ ከባቢ ሳዕቤን ምቝራጽ ገረብ 

ብዝግባእ ስለ ዝተረድኦ፡ ገረብ ምቝራጽ 
ዳርጋ ተሪፉ ክበሃል ይከኣል። ስለዚ ኣብ 
ዓጎርጎቦ፡ ዓዲ በርበረን ኢራ ላዕላይን ኣስታት 
450 ሄክታር ሕሩም ሕዛእቲ ኣሎ። 
ኣብዚ ንኡስ ዞባ ታሪኻውያን ቦታታት 

ከም ገዳም ደብረ ሲና ስለ ዝርከብ፡ ዓመታዊ 
ብዙሓት በጻሕቲ እያ እተአንግድ።
ኣብ መወዳእታ ወኪል ኣመሓዳሪ፡ ኣቶ 

ክፍለማርያም፡ ህዝቢ ብወፈራ ብገንዘቡን 
ብጉልበቱን ኣብ ደብረሲና፡ በርዑና፡ ሓሊብ-
መንተል ጽርግያ ይጽግንን ይሰርሕን 
ብምህላዉ ናይ ማሽነሪ ሓገዝ ክግበረሉ 
ተላብዩ።

ምሕደራ መሬት፡ ተኽእሎኡ ኣብ ምንካይ መዓት
   ምሕደራን ኣጠቓቕማን መሬት፡ 

ተኽእሎኡ ኣብ ምንካይ (risk) መዓት 
(Disaster) ዝህልዎ ኣበርክቶ ቅድሚ 
ምዝርዛርና፡ ድሕረ-ባይታ ናይ ገለ 
ብተደጋጋሚ ዝጥቀሱን ክንፈልጦም 
ዝግበኣና ዓበይቲ ኣምራት ናይ’ዚ 
ኣርእስቲ’ዚ ምርኣይ ኣገዳሲ እዩ። 

   መዓት ወይ ዕንወት (Disaster)፦  መዓት ወይ ዕንወት (Disaster)፦ 
 ትጽቢት ዘይተገብረሉ፡ ድንገተኛ፡ 

ባህርያዊ ወይ ሰብ-ሰርሖ ኩነተ ዝፍጠር 
እዩ። ኣብ ህይወት ደቂ-ሰብን ንብረትን 
ከቢድ ዕንወት ዘስዕብ ክስተት ኢልካ ከኣ 
ክግለጽ ይከኣል። መዓት ካብ ካልእ ዓይነት 
ድንገት ወይ ሓደጋ ዝፈልዮ፡ ሳዕቤኑ 
ልዕሊ ዓቕሚ’ቲ ዘጋጠሞ ሕብረተ-ሰብ 
ምስ ዝኸውን፡ ብኡ መንጽር ከኣ፡ ደገፍን 
ቈላሕታን ካልኦት ሕብረተ-ሰብ (ኮማት፡ 
ሃገራት) የድልዮ። ብኻልእ ኣዘራርባ 
ባህርያዊ ይኹን ሰብ ዝሰርሖ ሓደጋ 
ኣብ ዘጋጥመሉ፡ ሳዕቤን ክሳራ’ቲ ዝወረደ 
ሓደጋ ኣብ ትሕቲ ምሉእ ምቁጽጻር 
ሓደጋ ዝወረዶ ሃገርን ሕብረተ-ሰብን ምስ 
ዝኸውን፡ ሓደጋ (ድንገት) እምበር፡ መዓት 
(Disaster) ተባሂሉ ክግለጽ ኣይከኣልን። 
ብቐሊል ኣዘራርባ፡ መዓት ዝበሃል፡ ኣብ 
ልዕሊ ደቂ-ሰብ ዘውርዶ ናይ ሞትን 
መቑሰልትን ሓደጋ፡ ንምሕዋይ ሓጺርን 
ነዊሕን ዓመታት ዝሓትት እዩ። ኣብ 
ልዕሊ ጠለባት ደቂ-ሰብ ኣገልግሎት ዝህቡ 
ትካላት ዕንወትን ብልሽትን ስለ ዘስዕብ 
ድማ፡ ልዑል ደገፍ፡ ቈላሕታን ጸጋታትን 
ናይ ዝምልከቶ ሕብረተ-ሰብን መንግስትን 
ጥራይ ዘይኮነ፡ ናይ ጐረባብቲ ሕብረተ-
ሰብ፡ ዞባውያንን ዓለምለኻዊ ውዳበታትን 
ይጠልብ። 

ሓደጋ (Hazard) እንታይ’ዩ፦ሓደጋ (Hazard) እንታይ’ዩ፦ 
   ሓደጋ፡ ካብቶም መዓት ንኽክሰት 

ዝድርኹ (ዝጸልዉ) መሰረታውያን 
ባእታታት ሓደ’ዩ። እቲ ዝወርድ ሓደጋ 
ናብ መዓት ገጹ ክዓቢ ወይ መዓት ከስዕብን 
ከየስዕብን ግን፡ ኣብ ካልኦት መዓት ክስዕብ 
ዝድርኹ ባእታታት (ተቓላዕነትን ዓቕሚ-
ተጻዋርነት) ሕብረተ-ሰብ ይምርኮስ። እቲ 
ይዅን በቲ ግን፡ ሓደጋ ብባህሪ ወይ 
ሰብ-ሰርሖ ዝኽሰት፡ ኣብ ህይወት ሰብ፡ 
እንስሳታት፡ ሞትን መጉዳእቲን ኣብ 
ንብረትን ካልኦት ጸጋታትን (ማሕበረ-
ቁጠባዊ) ድማ ዕንወትን ብርሰትን 
ከስዕብ ዘለዎ ተኽእሎ ልዑል ምዃኑ 
ምርዳእ የድሊ።

ዓይነታት ሓደጋ፡- ዓይነታት ሓደጋ፡- 
  ሓደጋ (ድንገት) ባህርያዊን ሰብ-

ዝሰርሖን ብምባል ኣብ ክልተ ዓበይቲ 
ምድባት ከፊልና ምርኣይ ይከኣል። 
ንጠንቂን መበገሲኦምን ምርኩስ 

ብምግባር ግን፡ ኣብዞም ዝስዕቡ ምድባት 
ክንዝርዝሮም ንኽእል፦
• ስነ-ምድራዊ፦ ንምንቅጥቃጥ ምድሪ፡ 

ምህማም መሬት፡ ሱናሚን እሳተ-ጎመራን 
የጠቓልል።
•ስነ-ማያዊ (ሃይድሮሎጂያዊ)፦ 

ንኣቫላንች (መደረጋሕ በረድን ውርጪን)፡ 
ዕልቕልቕ ውሕጂን ዝናብን የጠቓልል።
• ክሊማዊ፦ ንኽቱር ሙቖት፡ ደርቂን 

ባርዕ-ጫካ የጠቓልል።   
• ሜትሮሎጂካዊ፦ ንማዕበል ህቦብላ 

ሳይክሎን ይሓቁፍ።  
• ስነ-ህይወታዊ፦ ንተላባዕቲ ሕማማት፡ 

ወራር ሓሸራ፡ ሕማማት እንስሳታትን 
ፌራን የጠቓልል። 
• ሰብ-ዘስዓቦ፦ ገበናት (ወንጀላት)፡ 

ንህዝባዊ ናዕቢ፡ ግበረ-ሽበራዊ መጥቃዕቲ፡ 
ኲናት፡ ኢንዱስትርያዊ ሓደጋታት፡ ሓዊ 
(ባርዕ)፡ ሓደጋታት መጓዓዝያን…ወዘተ 
ዝበሉ ፍጻመታት ይሓቁፍ።   
ተቓላዕነት (Vulnerability) እንታይ’ዩ፦ 
   ሓደ ሕብረተ-ሰብ፡ ኮም ወይ ሃገር 

ንመዓት ዝህልዎ ተቓላዕነት (ተኣፋፍነት)
ን ዝበሃል፡ እቲ ሕብረተ-ሰብ፡ ኣብ 
ማሕበረ-ቊጠባዊ፣ ኣከባቢያዊን ጸጋታቱን 
ከምኡ’ውን ቅርጺ መሬት፡ ቅርበት 
ንወሓይዝን ባሕሪን ካልእ ኩነታትን 
ይውሰን። ሓደጋ ኣብ ዝኽሰተሉ እዋን 
ከኣ፡ እቲ ሕብረተ-ሰብ በቲ ዘጋጠመ ዝያዳ 
ተሃሳዪ ንክኸውን ዘቃልዕዎ ውሽጣዊ 
ኩነት፡ ኣቃውማን ቁመናን ዝምልከት 
እዩ። 
   ብዘይካ’ዚ፡ እቲ ሕብረተ-ሰብ፡ ኮም 

ወይ ከኣ ሃገር፡ ሰብኣውን ንዋታውን 
ከምኡ’ውን ኣገልግሎት ዝህቡ ትካላትን 
ጽላታትን፡ ንጽልዋታት ሓደጋ ዝህልዎ 
ተጠቃዕነት (ተነቃፍነት) ብዘለዎ ማሕበረ-
ቊጠባዊን ኣከባቢያዊን ኩነታት ይውሰን። 
ከም ኣብነት፡ ኣብ ኣጻድፍ ዝተደኰነት 
ሓንቲ ከተማ ንውሰድ። ኣብ ኣጻድፍ 
ምድኳና ከይኣክል፡ ክሊማ’ቲ ከባቢ ድማ 
ብዝሒ ዝናብ ዝረክብ ምስ ዝኸውን፣ 
ህዝቢ ብጻዕቂ ዝነብሮም ህንጻታት ግቡእ 
ንድፊ ዘይብሎም ሻውላት ምስ ዝኾኑ፣ 
ነበርታ ተቓላዕነት ከጋጥም ንዝኽእል 
ምህማም መሬት ኣብ ቀረባ’ዩ። ከምሳዕቤኑ 
በቲ ዘርርድ ሓደጋ ክህሰዩ ልዑል ተኽእሎ 
ኣሎ።   
ዓቕሚ-ተጻዋርነ (Capacity) እንታይ’ዩ፦ ዓቕሚ-ተጻዋርነ (Capacity) እንታይ’ዩ፦ 
   ዓቕሚ-ተጻዋርነት ምስ ተቓላዕነት 

(vulnerability) ኣንጻራዊ (ዝቃረን) 
ትርጉም ዘለዎ’ዩ። ንኹሎም ካብ 
ተቓላዕነት ዝንክዩ ነገራት ዝውክል ኣምር 
ክበሃል ከኣ ይከኣል። ሓደ ሕብረተ-ሰብ፡ 
ኮም ወይ ሃገር ብሰንኪ ሓደጋ ክመጽእ 
ንዝኽእል መዓትን መከራን ብሰሩ 
ሰብኣውን ንዋታውን ዝስዕብ ክሳራን 

ዕንወትን ንምምካትን ወይ’ውን ናብ 
ዝተሓተ ደረጃ ንምጉዳሉ ዝህልዎ ዓቕሚ 
(ክእለት) ብሓደ ወገን፡ ድሕሪ ፍጻመ 
ሓደጋ ቀልጢፉ ናብ ንቡር ህይወቱ 
ንምምላስ ዝህልዎ ብቕዓት ድማ በቲ 
ኻልእ፡ እንገልጸሉ መለክዒ’ውን እዩ። 
   መምዘኒ ዓቕሚ-ተጻዋርነት ሓደ 

ሕብረተ-ሰብ፡ ኮም ወይ ሃገር፡ ኣብዞም 
ዝስዕቡ ረቛሒታት ይምርኮስ። ቅርበት 
ንኸተማ ወይ ትካላት ኣገልግሎት፡ ንቕሓት 
(ትምህርቲ)፡ ጸጥታን ሰላምን፡ ውዳበ፡ 
ባህልን እምነትን፡ ናይ ምትሕግጋዝን 
ምድግጋፍን ክብርታት፡ ዝበዝሐ ኣካል’ቲ 
ሕብረተ-ሰብ ጥዑይን ማእከላይ ዕድመን 
መንእሰይን ምስ ዝኸው፣ ብቑዕ ትካላት 
ልዑል ፊናንሲያዊ ዓቕሚ…ወዘተ 
ይምንጩ። እዞም ረቛሒታት፡ ከጋጥም 
ዝኽእል ሓደጋ ንምእላይን (ምምሕዳር) 
ንምብዳህን ብሓደ ወገን፣ ብሰሩ ኣብ 
ህይወትን ንብረትን ክስዕብ ዝኽእል 
ጉድኣትን ክሳራን ንምንካይ፡ ካብዚ 
ሓሊፉ ክሳራ ከምዘየጋጥም ንምክልኻል፡ 
ዘኽእልዎ ውሽጣዊ ባህርያትን ነገራዊ 
ጸጋታት’ቲ (ሕብረተ-ሰብ፡ ኮም ወይ ሃገር) 
እንገልጸሉ ኣምር’ውን እዩ።     
ተኽእሎ መዓት (Disaster risk) ተኽእሎ መዓት (Disaster risk) 

እንታይ’ዩ፦ እንታይ’ዩ፦ 
  ሓደ ሕብረተ-ሰብ፡ ኮም፡ ወይ 

ምሉእ ሃገር፡ ኣብ ፍሉይ እዋን ከጋጥሞ 
ዝኽእል ዕቑር ዕድል፡ ሰብኣዊ ክሳራ፡ 
ዕንወትን ምብልሻው ንብረትን…ወዘተ 
ንምግላጽ ዘገልግል ኣምር እዩ። ብዘይካ’ዚ 
ብስታቲስቲካዊ ኣገባብ ዝግለጽን፡ ኩነተ-
ሓደጋ (hazard)፡ ተቓላዕነትን (vulner-
ability) ዓቕሚ-ተጻዋርነትን (capacity) 
እቲ ሕብረተ-ሰብ ብምቕማር ድማ፡ ዕድል 
(probability) ክስተት መዓት ዝሕበረሉ 
ኣገባብ የመልክት።  
ምሕደራ ተኽእሎ መዓት (Disaster ምሕደራ ተኽእሎ መዓት (Disaster 

risk management - DRM)፦ risk management - DRM)፦ 
   ክብ ኢሎም ዝረአናዮም ነጥብታት፡ 

ኣብ ምሕደራ ተኽእሎታት መዓት 
ክፍለጡ ዘለዎም ኣምራት ምዃኖም 
ጠቒስና። ብቐንዱ ግን ትርጉም ምሕደራ 
ተኽእሎ መዓት ክበሃል ከሎ እንታይ 
ማለት’ዩ፧ ክበርህ ዘለዎ’ዩ። ምሕደራ 
ተኽእሎ መዓት፡ ንኹሎም ሓደስቲ 
ዝፍጠሩ ተኽእሎታት (ዕድል) መዓት 
ንምውጋድን ንህሉዋት ተኽእሎታት 
መዓት ድማ ንምንካይን ከምኡ’ውን፡ 
ዓቕሚ-ተጻዋርነትን መኸተን ሕብረተ-ሰብ 
ንምዕባይ ዝትግበሩ ፖሊሲታትን ዕማማትን 
ዝውክል ኣምር’ዩ። ዕማማት (ተግባራት) 
ምሕደራ መዓት ብዘይካ’ዚ፡ ኣብ መጻኢ 
ከጋጥሙ ንዝኽእሉን እናዓበዩ ዝኸዱ 
ዘለዉን ዘወግዱ ተኽእሎታት መዓት 
ዝእርሙን መዓት ድሕሪ ምግጣሙ፡ 
ህይወት’ቲ መዓት ዝወረዶ ሕብረተ-ሰብ 
ናብ ንቡር ኩነታቱ ክምለስ፡ ንመሕወዪ 
ደገፍ ንምግባር፡ (ፊናንሲያዊ ደገፋት 
ዝርከበሉ ኣገባባት ኢንሹራንስ፡ ውህለላን 
ምወላን፡ ቦንድ፡ ዕድላት ልቓሕ…ወዘተ) 
ብምባል ይጥቀሱ።  
   ምሕደራ ተኽእሎ መዓት ኣርባዕተ 

ኣዕኑድ ወይ ገጻት ኣለዎ። ሓደ ሕብረተ-
ሰብ፡ ኮም ይዅን ሃገር ብመንጽር፡ 
‘ምሕደራ ተኽእሎ መዓት’ ኣብ ሓደ 
ደረጃ ካብ’ዞም ኣርባዕተ ኣዕኑድ ክህሉ 
ድማ ግድን ይኸውን። እቶም ኣዕኑድ 

ምውጋድ፡ ምድላው፡ መልሰ-ግብሪን 
ዳግመ-ሕውየትን ይበሃሉ። በዚ መሰረት 
እቶም ቀዳሞት ክልተ ኣዕኑድ፡ ቅድሚ 
ፍጻመ ሓደጋ ዝትግበሩ ክኾኑ እንከለዉ፡ 
እቶም ዳሕረዎት ክልተ ከኣ ድሕሪ 
ፍጻመ ሓደጋ ዝሰላሰሉ እዮም።  
ትርጉም ነፍሲ ወከፎም ንምፍላጥ ትርጉም ነፍሲ ወከፎም ንምፍላጥ 

ብኸምዚ ዝስዕብ ክበርህ ይኽእል፦ ብኸምዚ ዝስዕብ ክበርህ ይኽእል፦  
* ምውጋድ (Mitigation)፡- * ምውጋድ (Mitigation)፡- እዚ 

ደረጃ’ዚ፡ ቅድሚ ክስተት ሓደጋ ዝግበሩ 
ስርሓት፡ ‘ምሕደራ ተኽእሎ መዓት’ 

ዝሰላስለ እዩ። ንጽልዋታት ኩነተ-ሓደጋ 
ንምእላይ ወይ ናብ ዝተሓተ ደረጃኡ 
ንምውራድ ዝግበሩ ስርሓት ድማ 
የጠቓልል። ጽልዋታት ሓደ ኩነተ-ሓደጋ 
ብሓፈሻ ብባህሪ ዘጋጥም ምስ ዝኸውን 
ከኣ፡ ብምልኣት ንምውጋዱ ኣዝዩ 

ኣጸጋሚ’ኳ እንተኾነ፡ መጠኑ (ምረቱ) 
ናብ ዝተሓተ ደረጃኡ ንምውራዱ 
ዘኽእሉ ብዙሓት ኣገባባትን ዕማማትን 
ግን ኣለዉ። ገለ ካብኣቶም፡ ዝተፈላለዩ 
ናይ ምህንድስና ክህሎት (ቴክኒክ)ን ሓደጋ 
ዝጻወሩ ህንጻታትን፡ ምዕቡል ማሕበራዊን 
ኣከባቢያዊን ፖሊሲታት ምሕንጻጽ፡ 
ኣፍልጦ ሕብረተ-ሰብ ዘበርኹ ናይ 
ምንቕቓሕ መደባት ምትእትታው…
ወዘተ ምጥቃስ ከኣ ይከኣል።
*ምድላው(Preparedness)፡-*ምድላው(Preparedness)፡- ንኹሎም 

እቶም ኣብ ደረጃ ምውጋድ ክንዕወተሎም 
ወይ ከነወግዶም ዘይከኣልናዮም 
ተኽእሎታት ሓደጋ (መዓት) ምስ ዝኽሰት 
- ጠንቁ፡ ጽልዋኡን ሳዕቤናቱን ንምንካይ፡ 
እንተተኻኢሉ ኸኣ ንምግማቱ እንፍጽሞም 
ዕማማት የመልክት። ብዘይካ’ዚ፡ ክስዕብ 
ንዝኽእል ንግምቶን ዘይንግምቶን ኩነተ-
ሓደጋ (መዓት) ብግቡእ ንምፍላጥ፡ 
ዝግባእ መልሰ-ግብሪ ንምሃብ ምእንቲ 
ክከኣል፡ ብመንግስቲ ደረጃ፡ ሕብረተ-ሰብ፡ 
ትካላት መልሰ-ግብርን ዳግመ-ሕውየትን 
ከምኡ’ውን ውልቀ ዜጋታትን ዝድለብ 
ፍልጠት፡ ንቕሓት፡ ዓቕሚ-ተጻዋርነት…
ወዘተ ንምዕባይ ዝግበሩ ኩሎም መደባት 
ንጥፈታት ዝሰላሰሉሉ እዩ። 
   ካልእ፡ ኣብ ቅኑዕ (ብቑዕ) መጽናዕቲ 

‘ተኽእሎ መዓት’ ዝተሞርኮሰ እዩ። ካብዚ 
ሓሊፉ ምስ ስርዓተ ፍጡን መጠንቀቕታ 

(Early warning system)፡ ውጥን 
ህጹጽ እዋን (Contingency planning)፡ 
መኽዘናት ኣቕሑን ቀረባትን (ኣስቤዛ)፡ 
መራኸቢ ሓፋሽን ኣቕርቦት ግብራዊን 
ክልሰ-ሓሳባዊን ስልጠናታት ድልዱል 
ምትእስሳር ኣለዎ።  
** መልሰ-ግብሪ (Response)፦ መልሰ-ግብሪ (Response)፦ ‘ምሕደራ 

መዓት’ ድሕሪ ምኽሳቱ፡ ጽልዋ’ቲ ሓደጋ 
(መዓት) ክሳብ ናብ ሞት ዘብጽሕ 
ሰብኣዊ ክሳራ ንምንካይን ማሕበራዊ 
ድሕነትን ንግዳያት ዘድልዩ ቀረባት 
ንምምላእን ብኡ ንብኡ ዝትግበሩ ዕማማት 
ይሓዉፍ። ከምኡ’ውን መልሰ-ግብሪ 
ኣብ እዋን ሓደጋ (መዓት)ን ዘድልዩ ንናይ 

ሓጺር እዋን ጠለባት ንምምላእ ዝትግበሩ 
ንጥፈታት’ዩ። በዚ ድማ ዕማማት ህጹጽ 
ረድኤት (ረድኤት ግዜ-ሓደጋ) ተባሂሉ 
ይጥቀስ። ብዕቓት ከኣ፡ ‘ናይ ምድላው 
ውጥን’ ዝተደለበ ዓቕሚ ውልቀ-ሰብ፡ 
ሕብረተ-ሰብ፡ ዞባውያንን ዓለምለኻዊ 

ትካላትን ዝምርኮስ ይምርኮስ። ንመስርሕ 
ትግባረኡ ዝምልከት፡ ብዝምልከቶም 
ኣካላት ዝምርሑ ወለንታዊ ኣገልግሎት 
ዝህቡ ውልቀ ዜጋታት፡ ኣባላት ማሕበራዊ 
ውዳበታት፡ ፖሊስ፡ ሰራዊትን ካልኦትን 
ብንጥፈት ይዋስኡ። ገለ ኣብዚ ዓውዲ’ዚ፡ 
ኣቕርቦት ማይን ኣባይቲን ክሳብ 
ናብ ደረጃ ዳግመ-ሕውየት ዝቕጽሉ 
ንጥፈታት ይዕመሙ።  
* ዳግመ-ሕውየት (Recovery)፡

- እዚ ደረጃ’ዚ፡ ‘ምሕደራ መዓት’ 
ንህይወት ግዳያት ሓደጋ ናብ ንቡር 
ንምምላስን ደረጃ መነባብሮኦም ናብ 
ዝበለጸ ንምብራኽን ዝትግበሩ ተሃድሶኣዊ 
ዕማማት ይሓቁፍ።  ደረጃ መነባብሮ 
ግዳይ መዓት ምብራኽ ክበሃል ከሎ፡ 
ብመትከላት፡ ‘ውሑስ ምዕባለ’ (sustain-
able Development principles) ኩሉ 
መዳያዊ - ጥዕናዊ፡ ቊጠባዊ፡ ማሕበራዊ፡ 
ባህላዊን ኣከባቢያዊን ምዕባለ ህይወትን’ቲ 
ሕብረተ-ሰብ ንምርግጋጽ የረድእ።  

ተኽለዝጊ ተኪኤ (ክ/መሬት)ተኽለዝጊ ተኪኤ (ክ/መሬት)

ዓንዶም ግርማይ (ወዲ-ደረስ)

ኣብ ERI-TV
ርሑስ  ቅንያት  ናጽነት  እናተመነና፡  

ካብ  ሰኑይ  ጀሚሩ  ፈነወና  ሰዓት 09 
ንግሆ ዝጅምር  ኮይኑ፡ መደባትና  ነዚ  
ክቡር ኣጋጣሚ ዘሰኒ ክኽዉን እዩ።

CONTINUED ON PAGE  6

Vacancy Announcement
ENFI-MCCT Mining Engineering PLC (ETME) is inviting applicants for the following 
positions for Asmara Copper-Gold Polymetallic Project site.

Position-4: Chinese Chef
Department: Processing Plant and Tailings Storage Facility 
Number Required: 02
Contract Type: Definite

Major Duties and Responsibilities
 Set up the kitchen with cooking utensils and equipment;
 Study each recipe and gather the necessary ingredients;
 Cook food in a timely manner;
 Delegate tasks to kitchen assistants;
 Supervise Cooks and assist as needed;
 Monitor food stock and place orders;
 Check freshness of food and discard out-of-date items;
 Ensure compliance with all health and safety regulations within the kitchen area.

Qualification Requirement
Education:
 Vocational Certificate in Catering Skills or related field.
Work experience:
 Above 10 years of working experience is required;
 Working experience in Chinese companies and good at making Chinese food is re-
quired;
 Certificate of cook is required for this position;
 Health certificate is required for this position.
Additional skills and abilities:
 Reliability and communication skills
 Fluent Chinese or English is required for this position
 Have a very good sense of teamwork

Position-05: Senior Geologist
Department: Processing Plant and Tailings Storage Facility 
Number Required: 01
Contract Type: Definite
Major Duties and Responsibilities
 Control and optimization of design from a geological perspective;
 Advise on construction methodology based on actual site geological conditions;
 Prevent quality and accidental event rooted from a geological origin;
 Participating in design briefing&technical clarification, and control points handover 
before construction commencement;
 Participating in the analysis of project quality accidents, and put forward the techni-
cal solutions to the quality accidents caused by design;
 Participating in project handover, completion acceptance, submit the design work 
report, and assist with the quality supervision department to check whether the project 
is constructed as per the construction drawings.

Qualification Requirement
Education:
 Master’s degree in Geology
Work experience:
 Knowledge in design, construction, commissioning;
 Understand the technical problems of engineering construction;
 Familiar with the site quality management process;
 8 years and above experience in Engineering and Construction projects or mining 
projects.
Additional skills and abilities:
 Good at AutoCAD, EXCEL, word and other computer software;
 Ability to lead a design team;
 The ability to find problems and solve problems independently;
 Basic communication skills in English. Capable of communicating with the design 

team in China and construction team on site in Eritrea

Position-06: Cost Controller
Department: Processing Plant and Tailings Storage Facil-
ity
Number Required: 01
Contract Type: Definite

Major Duties and Responsibilities
 Collect cost data and material unit price;
 Correctly apply the quota, and do a good job in com-
paring the budget main physical quantity quota with the 
actual quantity;
 Monthly project progress and material cost statistics;
 Signing and review of main contract and subcontract;
 Budget for changes and new works outside the con-
tract, and preparation of supplementary construction 
agreement;
 Preparation of master contract, variations and interim 
payment certificates.
 Check of construction quantities.

Qualification Requirement 
Education:
 Bachelor degree in Project Costing or related major.
Work experience:
 More than two years of experience in budget and cost 
control;
 Proficient in operating the office software.
Additional skills and abilities:
 Familiar with relevant laws and regulations;
 Decent management ability of budget and settlement, 
awareness of risk prevention;
 Understand industry knowledge, and familiar with 
construction workflow;
 Good sense of teamwork, with rigorous, serious and 
meticulous character;
 Speaking and writing in English will be preferred.

Position-07: Mechanical Engineer 
Department: Processing Plant and Tailings Storage Facil-
ity 
Number Required: 01
Contract Type: definite 

Major Duties and Responsibilities
 Responsible for the installation and maintenance of 
the mechanical equipment;
 Responsible for the technical guidance of installation;
 Coordinating with the owner to solve the installation 
technical problems during construction;
 Prepare, supervise and inspect the implementation of 
mechanical methodology;
 To guide the installation and maintenance of mechani-
cal equipment.

Qualification Requirement
Education:
 Bachelor degree in mechanical engineering
Work experience:
 Working experience in related fields;
 EPC project experience is preferred;
 Knowledge of the engineering and technology stan-
dards, procedures and specifications.
Additional skills and abilities:
 Excellent language expression and communication 
skills;
 Coordination and project management skills

NOTICE 

Notice is hereby given to the public that “GOTES” Private Limited Company has been formed 
between the following members.

A) Members 
Name Address Shares Value in 

Nakfa
1 Goitom Asfaha Hagos Asmara 240 240,000.00
2 Tesfalem Asfaha 

Hagos
Asmara 160 160,000.00

Total 400 400,000.00
B) All shareholders are Eritrean.
C) Head office of the Company shall be in Asmara and branch offices may be opened within 

or outside Eritrea.
D) The capital of the Company is 400,000.00 (Four hundred thousand) Nakfa divided in to 

400 shares at par value of 1,000 each fully subscribed and paid up in cash. 
E) Business purposes of the company 

1. To engage in import and export activities.
2. To engage in manufacturing activities.
3. To engage in Customs Clearing and Forwarding Agents activities.
4. To engage in Travel and tour agents activities. 
5. To engage in transport activities.
6. To engage in computer and related activities.
7. To engage in consulting activities.
8. To engage in as commission agents, representative of manufacturers and traders, 

wholesale and retails activities.
F) Ato Goitom Asfaha is appointed to be the Manager of the Company.
G) The Company is formed for unlimited period of time.

GOTES Private Limited Company.

Position-08: Accountant
Department: Processing Plant and Tailings Storage 
Facility 
Number Required: 01
Contract Type: definite
 
Major Duties and Responsibilities
 Responsible for financial and tax accounting and 
other daily work; 
 Responsible for tax planning, tax declaration and 
payment, consulting tax policies and maintaining good 
communication with the tax office; 
 Responsible for tax audit and provide relevant sup-
porting materials; 
 Responsible for fund management, ensure the safety 
of funds, and maintain a good relationship with banks;
 Responsible for the subcontractor’s financial, tax and 
accounting work, ensuring the subcontractor’s financial 
work is standard and safe, the accounting is clear and 
accurate, and the tax is legal and compliant;
 Develop relevant financial, tax and fund management 
systems to ensure the standardization of financial work; 
 Responsible for internal accounting and statement 
preparation; 
 Responsible for the accounting of external accounts 
and the preparation of statements, reasonably solve the 
differences between internal and external accounts, and 
ensure the legitimacy of external accounts and maxi-
mize the benefits.

Qualification Requirement
Education:
 Bachelor’s degree in Accounting
Work experience:
 Working experience in related fields;
 Accounting certificate is required;
 Experience in making vouncher and financial state-
ment in both in Chinese and English;
 Familiar with Chinese and Eritrean tax and financial 
regulations;
 Working experience in Chinese companies will be 
preferred;
 Working experience in design or construction compa-
nies is required for this position;
Additional skills and abilities:
 Excellent language skills
 Proficient in operating the office software
 Finance management experience

General Information and Other Requirement
 Place of Work:         Asmara Project Sites
 Salary:               As per Company salary scale
 Type of Contract:       Definite 

Additional Requirement for Nationals:
 Having fulfilled his/ her National Service Obligation 
and Provide evidence of Release Paper from Ministry 
of Defense.
 Present Clearance from current/ last employer or 
Unemployment card from Labor office.
 Testimonial documents to be attached (CV, work 
experience credential, a copy of your National Identity 
card etc.)
 Only shortlisted applicants will be considered as 
potential candidates for an interview.
 Application documents will not be returned to appli-
cants.
 All application should be sent through the post office.
 Deadline for application: 07 days from the date of 

CONTIUED FROM PAGE 5

Vacancy Announcement
The embassy of Japan is inviting applicants for the following position:

Position Clerk
Number Required One
Requirements •	 Bachelor Degree or above 

•	 Fluent in English (speaking and writing)
•	 Excellent Communication and interpersonal skill
•	 Good at Microsoft office (Especially Word and 

Excel)
Duties •	 Assisting all embassy Diplomats

•	 Other duties specifically instructed by Japanese 
Diplomats.

How to apply:
Strictly submit the following necessary documents copy through the 
P.O. Box before closing date.

•	 CV ( self-photo, date of birth , gender , home address , phone 
number, email, academic background and work experiences)

•	 ID Copy
•	 National Service completion Document.
•	 Proof of No Crime Records
•	 Recommendation letter from the current or past employers.
•	 Academic graduation certificates, diploma, etc.
•	 Deadline for application: 15 days from the day publication in 

the newspaper.
	 Only shortlisted candidate will be contacted after the screening 
process.
	 Address : Please mail your application to 

Embassy of Japan
P.O.BOX – 1131
Asmara, Eritrea

publication on the newspapers.

Address: Please mail your application to:
1. ENFI-MCCT Mining Engineering PLC 
(ETME)
P.O. Box. 6547 Asmara, Eritrea; and
   
2. Mineral Resources Management,

P.O.Box 272 Asmara, Eritrea.
 
Note to None-Eritrean applicants:
             Please send a copy of your applica-
tion to 
1. Aliens Employment permits Affairs,
P.O.Box 7940 Asmara, Eritrea;

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
ዳንኤል የውሃንስ (ግራይ) - ካብ ላዕለዎት ኢንስትራክተራት ኣፍሪቃካብ 2010 ዓም ኣትሒዙ ሓላፊ 

ተክኒካል ዳይረክተር ሃገራዊ ፈደረሽን 
ኲዕሶ እግሪ ኤርትራ ኮይኑ ኣብ ምስራሕ 
ይርከብ። ናይ ኢንስትራክተር ደረጃ 
ድሕሪ ምርካቡ፡ ተወሳኺ ስልጠናታት 
ብምውሳኽ ኣብ መወዳእታ ናይ 2021  
መዓርግ ኤሌት ኢንስትራክተር ረኺቡ። 
ኣብ’ዚ ሕጂ እዋን ካብቶም 14 ላዕለዎት 
ኢንስትራክተራት ኣፍሪቃ ሓደ ክኸውን 
በቒዑ ኣሎ። ብዘይካ’ዚ ኣብ መራኸቢ 
ብዙሓን ቀሪቡ ንውድድራት ኲዕሶ እግሪ 
ብዕምቖት ተዓዚቡ ገምጋምን ትንተናን 
ብምሃብ’ውን ዝያዳ ይፍለጥ።
ዳንኤል የውሃንስ(ግራይ)፡ ኣብ ከባቢ 

ስታድዮም ኣስመራ ተወሊዱ ስለ ዝዓበየ 
ብንእሽቶኡ ምስ ጸወታ ኲዕሶ እግሪ ክላለን 
ናብ’ቲ ዓውዲ ክኣቱን ሓጊዝዎ እዩ።

ኣብ 1992 ምስ ጋንታ ክርቢት ክጻወት 
ጀሚሩ፡፡ ክሳብ 1996 ከኣ ምስ’ዛ ኣብ እዋኑ 
ንዓበይቲ ጋንታታት ትብድህን ብሉጻት 
ተጻወትቲ ዝነበሩዋን ጋንታ ነበረ። ጎድኒ 
ጎድኒ’ዚ ምጽዋት ኲዕሶ እግሪ፡ ትምህርቱ 
ኣብ ዩኒቨርስቲ ኣስመራ ኣብ ምክትታል 
ድማ ይርከብ ነበረ።
ከም ተጻዋታይ ብጸጋማይ እግሪ ሓያልን 

ቅልጡፍን ክእለት ዘንጸባርቕ ዝነበረ 
ግራይ፡ ምስ ኣስመራ ቢራ ክልተ ዓመትን 
ፈረቓን ተጻዊቱ። ኣብ 1992’ውን ኣባል 
ሃገራዊት ጋንታ ኵዕሶ እግሪ ኤርትራ 
ኮይኑ ክጻወት በቒዑ እዩ።
ኣብ 2002 ካብ ጸወታ ኲዕሶ ተፋንዩ። 

ብድሕሪኡ ከም ምክትል ኣስልጣኒ ኮይኑ 
ምስ ክለብ ህንጻ ሰሪሑ፡፡ ኣብ 2006 ንክለብ 
ኣኽርያ ናብ 1ይ ዲቪዥን  ኣብጺሑን 
ኣብ 1ይ ዲቪዥን ተወዳዳሪት ክትከውን 
ኣብቂዑዋን።
ንክለብ ቀይሕ ባሕሪ ካብ 2008 

ክሳብ 2010 ኣብ ዝዓለመሉ’ውን 
ክልተ ዓመት ዘውዲ ሻምፕዮን ክደፍእ 
በቒዑ እዩ። ኣብ ሓደ ዓመተ ስፖርት 
ብምኽንያት ዝተፈላለዩ ኣጋጣሚታት 
ንዝተዳለዉ ውድድራት ንመብዛሕትኦም 
ክዕወተሎም ብምኽኣሉ ኣብ ግዜኡ ካብ 
ብዙሓት ወገናት ኣድናቖት ረኸበ።
ብፍላይ ኣብ 2019 ምስ ሃገራዊት ጋንታ 

ኲዕሶ እግሪ ኤርትራ ከም ተሓጋጋዚ 
ኣሰልጣንን ናይ ቴክኒክ ኣማኻርን 

ኮይኑ ናብ ኡጋንዳ ኣብ ዘምርሓሉ፡ ምስ 
ኣሰልጣኒ ኣለምሰገድ ኤፍሬምን ካልኦት 
ተሓጋገዝትን ብምዃን ተጻወትቲ ናይታ 
ሃገራዊት ጋንታ  ምስ ሓድሽ ዝተኣታተወ 
ፍልስፍና ኣጸዋውታ ኵዕሶ እግሪ፡ 
ዓይነት ኣጸዋውታ፡ ሜላ ኣሰላልፋን ሸቶ 
ምምዝጋብን ኣብ ዝብሉ ኣምራት ኣብ 
ሜዳ ንኸተግብርዎ ፍልጠቱ ኣካፊሉ። 
ከም ውጽኢቱ ከኣ እታ ሃገራዊት ጋንታ 
ብብሉጽ ብቕዓትን ካብ ናይ ቅድሚ 
ሕጂ ብዝተፈልየ ብዝሒ ዘለዎም ሸቶታት 
እናመዝገበትን 2ይ ደረጃ ክትሕዝ በቒዓ።
ኣብ ዝተፈላለዩ ሞያታት ዝነጠፈ ግራይ፡ 

ኣብ 1997 ኣብ ዩኒቨሪስቲ- ኣስመራ 
ብምዕቃብ ማይን ሓመድን ብቐዳማይ 

ዲግሪ ትምህርቱ ዛዚሙ። ግቡእ 
ወታደራዊ ታዕሊም ንምውሳድ 
ከኣ ምስ ኣባላት ሃገራዊ ኣገልግሎት 
7ይ ዙርያ ናብ ሳዋ ወሪዱ፡፡ ግቡእ 
ሃገራዊ ኣገልግሎት ንምሃብ ንሓደ 
ዓመት ዝኸውን ከም መምህር 
ኮይኑ ኣብ ቤት ትምህርቲ መባእታን 
ማእከላይን ደረጃ ሓድነት- ኣስመራ፡  
ብድሕሪኡ ኣብ ጨንፈር ሚኒስትሪ 
ምዕቃብ ማይን ሓመድን ዞባ ደቡብ  
ተመዲቡ’ውን ሰሪሑ።  ኣብ 

ሚኒስትሪ ዜና’ውን ከም ጋዜጠኛ ኮይኑ 
ንኣስታት 6 ኣዋርሕ ነጢፉ። ብዘይካ’ዚ፡ 
ኣብ ቤ/ጽ ሚኒስትሪ ማይን ኣከባብን 
ኣስመራ’ውን በቲ ትምህርቲ ዝዛዘመሉ 
ዓውዲ ምዕቃብ ማይን ሓመድን 
ኣገልጊሉ እዩ። 
ዳንኤል - ግራይ፡ ኣብ ዝኣተዎ ሞያ 

ዕውት ንኽኸውን ንጹር ራኢን ዕላማን 
ከምዝነበሮ፡  ኣብ’ዚ እዋን’ዚ ኵዕሶ እግሪ 
ስነ ፍልጠት ኮይንሉ ኣብ ዘለወሉ እዋን፡ 
ምስ ዘሎ ምዕባለ ንኽጓዓዝ ምንባብ ከም 
መዓልታዊ መግቡ ገይሩ ስለዝወስዶ፡ ዘለዎ 
ፍልጠትን ደረጃን ንምምዕባል እዋናዊ 
ሓበሬታታት እናተኸታተለ ይጽዕር።
ኢንስትራክተር ንምዃን ብዙሕን 

ዝተሓላለኸን መስርሓት ከምዘሕለፈ 
ዝገልጽ ዳንኤል፡ ከም ኣብነት ንምጥቃስ፡ 
3 ግዜ ብ 3 ናይ ደረጃታት ፈተናታት 
ሓሊፉ፡  40 ካብ ዝኾኑ ኢንስትራክተራት፡ 
ክሳብ 14 ዝተርፉ ብብቕዓት ክምርሽ 
ክኢሉ’ዩ። 
ክሳብ ሕጂ ኣብ ኢትዮጵያን ኬንያን 

በቲ ዝወሰዶ ስልጠናታት ክምህር ከሎ፡ 
ኣብ ውሽጢ ሃገር’ውን ንዝተፈላለዩ 
ስፖርተኛታት ብብዝሒ ኣስተምህሮታት 
ሂቡ። ንቐጻሊ ምስ ድሌታቱን ሓላፍነቱን 
ኣዛሚዱ፡ ኣብ ብዝሒ ዘይኮነስ ኣብ ዓይነት 
ኣተኲሩ ዝህቦም ስልጠናታት ክውድብ 
መደብ ከምዘለዎ ይዛረብ።
ዳንኤል፡ ከም ዳይሬክተር ቴክኒክ 

ኮይኑ ኣብ ሃገራዊ ፈደረሽን ኲዕሶ እግሪ 
ኤርትራ ኣብ ዝሰርሐሉ ዘሎ እዋን፡ 
ቀንዲ ዝነጥፈሉ፡ ምዕባለ መደባት ኲዕሶ 
እግሪ ህጻናት፡ ምዕባለ መንእሰያትን 
ደቂኣንስትዮን ይከታተልን ውጥን 
የውጽእን።  ካልእ ዝሰርሓሉ ምፍራይ 
ኣሰልጠንቲ እዩ። ዳንኤል ከም ተጻዋታይን 
ኣሰልጣንን ጹቡቕ ተመኲሮ’ዩ ዘለዎ። 
ምስ’ቲ ዝተማህሮ ኣወሃሂዱ ንኣሰልጠንቲ 
ዝሕግዝን ዝጠቅምን  ምስ እዋኑ ዝኸይድን 
ምዕቡል ዝበሎ ስልጠናታት’ውን ይህብን 
እዩ። 
ኢንስትራክተር ክኸውን ዝኽእል፡ ናይ 

ምጽዋትን ምስልጣንን ተመኵሮ ዘለዎ 
ምዃኑ ዘረድእ ግራይ፡ ፍቓድ ደረጃ 
‘ኤ’ ምስ ሓዘ ኣብ ወርክሾፓትን ካልእን 
ድሕሪ ምስታፍ ከምኡ’ውን ንዝተዋህቦ 
መርመራታት ብብቕዓት ድሕሪ ምሕላፍ 
እቲ ማዕርግ ከምዝወሃቦ ይሕብር።
ኲዕሶ እግሪ ህጻናት (grassroots) 

ንምትግባር ሓደ ዓቢ ፕሮጀክት ተበጊሱ 
ምንባሩ ዝፍለጥ’ዩ፡፡ ብመሰረት ሓበሬታ 
ግራይ፡ እዚ ፕሮጀክት፡ ብደረጃ መዐቀኒ 
ምዕባለታትን ንቕሓትን፡ ኣፍልጦ ኣብ 
ሕብረተሰብ ብምስፍሑን ምዕባዩን ሓደ 

ዓወት ምዃኑ፡ ዝርጋሔኡ ኣብ ዝበዝሕ 
ክፋላት ሃገርና ብምልኣት ንኽትግበር 
ብዕቱብ ተታሒዙ ይስርሓሉ ምህላው 
የብርህ።
ብቑዕ ኣሰልጣኒ ዝበሃል እኹል ፍልጠት 

ኲዕሶ እግሪ ሃልይዎ፡ ኣፍልጦኡ ብዝቐለለ 
መንገዲ ንተጻወትቱ ዘረድእ፡ ኣብ 
ኣጸዋውታ ዝፍጸሙ ጸገማት ብዝደቐቐን 
ብዝርዝርን መፍትሒታት ንተጻወቱ 
ዘስንቕ ምዃኑ’ዩ ግራይ ዘረድእ። 
ብዘይካ’ዚ፡ ጋንታኡን ተጻወትቱን 
ከማሓድር ትብዓት ዘለዎ፡ ነብሱ ዝመልኽ፡ 
ኣብ ግዜ ጸወታ ካብ ብስምዒት ዝያዳ 
ምኽንያታዊ መልእኽታት ከመሓላልፍ 
እኹል ዓቕሊ ክህልዎ ድማ ይመክር። 
ግራይ ብኸምዚ ብደረጃ ዓለም ኣብ 
ኣጸዋውታ ኵዕሶ እግሪ ባህ ዝብሎ 
ኣሰልጣኒ ናይ ማን ሲቲ ፔፐ ጋርዲዮላ 
ምዃኑ’ዩ ዝሕብር። ብዛዕባ ምሕደራ 
ናይ ክለባት ዝተጻሕፈት ናይ ፈርጉሰን 
መጽሓፍ ድማ ትምስጦ።
ከም መረዳእትኡ ብቑዕ ዝበሃል ተጻዋታይ፡ 

መሰረታዊ ጠለባት ግጥም ዘማልእ፡ 
መሰረታዊ ጠለባት ክእለት ዝጻወተሉ 
ቦታ ሃልይዎ፡ ንብቕዓቱ ከተግብር ናይ 
ኣካላውን ኣእምራውን ድኻም ከየርኣየ፡ 
ን90 ደቓይቕ ክጻወት ዝኽእል ምዃኑ፡ 
ብኸምዚ ዝምስጦ ተጻዋታይ ከኣ ናይ 
ኣርሰናል ኦዲጋርድ ምዃኑ ይሕብር። 
ካብ ናይ ውሽጢ ሃገር ዝነበሩ ገዳይም 
ተጻወትቲ ድማ ናይ ‘ኤልፓ’ ነፍስሄር 
ሚኪኤል( ቡኛ) ብኽእለት ኣጸዋውታኡ 

የድንቖ።
ንሓንቲ ጋንታ ኲዕሶ እግሪ 

ድኽምቲን ሓያልን ከብልዋ 
ዝኽእሉ ብዙሓት ረቛሒታት 
ኣለው። መምዘኒ ብሉጽነታ በቲ 
እተመዝግቦ ውጽኢት ጥራይ 
ኢና ንዕቕኖ። ዳንኤል ግና 
ብቕዕቲ ጋንታ፡ ንዘለዋ ጸጋታት 
ብኣድማዕነት እትጥቀም ኮይና፡ 
ካብ’ቲ ብዙሕ ጸጋታት ጋንታ 
ተጻወትታ ስለዝኾኑ፡ ንዘለውዋ 
ተጻወትቲ፡ ብዝምጥንን ኣድማዕቲ 
ዝገብሮም ኣጸዋውታ እትሃንጽን፡ ንዝሃነጸቶ 
ኣጸዋውታ፡ ብናጽነትን ብዝቐለለን መንገዲ 
ክተግብርዎ ባይታ እተጣጥሕ ጋንታ’ዩ 
ብቕዕቲ ዝብላ። 
ኣብ መራኸቢ ብዙሃን ቀሪቡ ንዝህቦም 

ትንታነታት ዝበዝሑ ብኣድናቖት 
ክቕበልዎ ከለው፡ ገለ ስምዒታውያን 
ደገፍቲ ግን ኣንጻር ጋንታኦም ንዝወሃብ 
ትንተና ኣይቅበልዎን። 
ቅድሚ ትንተናን ገምጋምን ናይ ዝካየዱ 

ውድድራት ምሃቡ፡ ኣቐዲሙ ምድላዋት 
ይገብረሉ’ዩ። ገለ ድሕረ ባይታን ሕሉፍ 
ሓበሬታን ግጥም የዋህልል፡ ንግጥም 

ተዓዚቡ ስእለ ኣእምሮ ኣብ ውሽጡ 
ይሕዝ፡ ንውሽጡ ብምስማዕ ውሽጡ 
ዝነገሮ ቀንዲ መወከሲ ሓሳባቱ 
ይገብሮ፡ እዚ ማለት ብኹነታትን 
ሰባትን ተጸልዩ ትንታነ ኣይህብን፡፡
ኣብ ዓወትን ውድቀትን ሓንቲ 

ጋንታ ወሳኒ ኮይኑ ዝግለጽ 
ብዘይካ ኣሰልጠንትን ተጻወትን 
ምሕደራኣ’ዩ። ምሕደራ ሓንቲ 
ጋንታ ውጽኢታዊ ክኸውን 
እንተኾይኑ፡ ብኹሉ መዳዩ 

ተጻዋታይ ዘማእከለ ኣገባብ ምሕደራ 
ክኽተል ከም ዘለዎ’ዩ ግራይ ዝመክር። 
ናይ ውሽጢ ሃገር ተጻወትና ኣብ 

ኣህጉራዊ ይኹን ናይ ውሽጢ ሃገር 
ውድድራት ከምእንዕዘቦ ወላ’ውን ኣብ 
ኣካላዊ ቁመና ብኣንጻር መጋጥምቶም 
እንተተበለጹ፡ ኣብ ቴክኒካዊ ብቕዓቶም 
ጸብለል ኢሎም ኣተባባዒ ውጽኢት 
ዘመዝገብሉ እዋናት ኣሎ። ሰነዳት 
ከምዝሕብርዎ፡ ኣብ ሃገራዊት ጋንታ 
ዝጥርነፉ ተጻወትቲ ብፍላይ ብሓንሳብ 
ንንውሕ ዝበለ እዋናት ልምምዳት 
ገይሮም ንኣህጉራዊ ውድድራት ኣብ 
ዝቐርብሉ በዳህቲ ዝኾኑሉ እዋናት 
ውሑድ ኣይኮነን። ውድድራት  ኲዕሶ 
እግሪ ሃገርና ንኽምዕብል ኣብ ብዝሒ 
ጋንታታት ጥራይ ዘይኮነስ ኣብ ዓይነት 
ኣድሂብካ ክስራሓሉ  ከምዘለዎ’ዩ ድማ 
የረድእ። 
ዳኒኤል ብጋንታታት ማንቸስተር 

ሲቲ፡ ሊቨርፑልን ካልኦት ጋንታታትን 
ክትግበር ዝርአ ፍልስፍና ናይ ኣጸዋውታ 
ከም ኣርባሒ ኢሉ ክገልጾ ከሎ ኲዕሶ 
ካብ ድሕሪት ሃኒጽካ ምጽዋትን ኣብ 
ግዜ ምክልኻል ምስ መጋጥምትኻ ዘላ 
ኲዕሶ ክሳብ ኣስጋኢት ዘይኮነት፡ ብዙሕ 
ከይተገደስካ ኣብ ከባቢ ክሊ ልዳትካ 
ብምዃን ምጽዋትን ኣገዳሲ ምዃኑ’ዩ 
ዝኣምን። 
ኣብ ስታድዮም ኣስመራ ዝተፈላለዩ 

ግጥማት ክህሉ ከሎ ካብ ምክትታል ዓዲ 
ዘይውዕል ዳንኤል፡ ኣብ ትርፊ ግዚኡ ከም 

ብሊያርዶን ስቴካን ምክትታልን ምጽዋትን 
የዘውትር፡፡ ብፍላይ ንውድድራት ናይ 
ዓዲ እንግሊዝ  ብተመስጦ’ዩ ዝከታተሎ። 
“ ፕሪመር ሊግ፡ ንዓይ ጸወታ ኲዕሶ 
እግሪ ጥራይ ዘይኮነስ፡ ኣቐዲምካ ደሪስካ 
ዘይትሰርሖ ፊልም’ዩ፡፡ ናይ ሎሚ ዓመት 
ውድድር ክሳብ’ዚ ሎሚ ሰንበት ዝካየድ 
ወሳኒ ግጥም፡ ኣመና መሰጥቲ ነይሮም።  
ብፍላይ ሲቲን ኣርሰናልን ክሳብ ምዝዛም 
ውድድር ንተዓዘብቲ ኣንጠልጢለን 
ምጒዓዘን እቲ ካልእ መቐረት ናይ’ቲ 
ውድድራት ነይሩ ” ይብል።
ፍሉይ ኣጋጣሚታት፦
ግራይ ናብ ዝተፈላለያ ሃገራት፡ 

ስልጠና ንምውሳድን ኮርስ ንምሃብን 
ኣብ ዝገሸሉ እዋን፡ ብዛዕባ ኤርትራ 
ብዕምቖት ዝፈልጡን ዝግደሱን ሰባት፡ 
ዘለዋ ምሕደራ ብደረጃ ዓለማዊ ኩነታት 
ኣዝዮም ከም ዝሕበኑ፡ ሃገራት ኣፍሪቃ 
ብሰንኪ ምሕደራ ዝሰኣንኦ ናጽነትን ናጻ 
ሕርያን፡ ብሕጂ’ውን ክረኽብኦ ዘይክኣላ 
ዝህንጠይኦን ኤርትራ ግና ኩሉ መዳያዊ 
መስዋእቲ ከፊላ ዝዓቀበቶ ናጽነታን ናጻ 
ሕርያን ከምዘድንቑን ከዕልሉዎ ከለው 
ኣመና ከምዝሕብኖ’ዩ ይሕብር። 
ብዘይካ’ዚ ኣብ ካፍ ናይ ኤሊት 

ኢንስትራክተር ፈተና ተፈቲኑ ምስ 
ብዙሓትን ምኩራትን ኢንስትራክተራት 
ተወዳዲሩ ሓሊፍካ ዝተባሃለላ መዓልቲ 
ዝተሓጎሰላን ካብተን ብፍሉይ ዝዝክራን 
ኣጋጣሚታት ምንባራ ይዝክር።
ዳንኤል ኣብ መወዳእታ፡  “ተጻወትና 

ኣካላዊ ብቕዓት የብሎምን ኢልና ካብ 
ጸወታ ክንወጽእ ግቡእ ኣይኮነን፡፡ እንታይ 
ደኣ ኣብ ፈጠራውነትን ጥበብን ኣድሂብና 
ክንሰርሕ ምርጫ ኣለና” ድሕሪ ምባል፡  
“ጸገምና ንጎድኒ ገዲፍና ካልእ ጸጋታት 
ንምንዳይ ምብልሓት የድሊ፡፡ ኣብ ናይ 
ጸወታ ሜዳ ኸኣ፡ ኣካላዊ ብቕዓት የብለይን 
ከይበልካ፡ ንዘሎካ ጥበብ ናብ ውጽኢት 
ምቕያር የድሊ” ብምባል ይላቦ።

መድሃኔ ኤርምያስመድሃኔ ኤርምያስ

መደብ ጸወታመደብ ጸወታ
ሎሚሎሚ

ፕሪመር ሊግ
ሰዓት 6፡00 ምሸት

ኣርሰናል ምስ ኤቨርተን
ብረንትፎርድ ምስ ኒውካስል

ብራይተን ምስ ማንቸስተር ዩናይትድ
በርንሊ ምስ ኖቲንግሃም
ቸልሲ ምስ በርንማውዝ
ፓላስ ምስ ኣስቶን ቪላ
ሊቨርፑል ምስ ዎልቭስ
ሉተን ምስ ፉልሃም

ማንቸስተር ሲቲ ምስ ዌስትሃም
ሺፊልድ ምስ ቶተንሃም



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ናቕፋ ቁ.33፡ ጥቓ እንዳ ኣልፋ

ጎደና 176 - 3 ቁ.8፡ ከባቢ ሚኒስትሪ ትምህርቲ
ጎደና ዓይገት ቁ.ገዛ 214 ከባቢ ፖስጣ ዕዳጋ ዓርቢ

120601
122035
07120574

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ሲቪል
ፋርማሲ ናጽነት
ፋርማሲ ኖቫ

ዳህሳስን ምርምርንዳህሳስን ምርምርን
  ዮርዳኖስ ጸጋይ    ዮርዳኖስ ጸጋይ  

ዳህሳስን ምርምርንዳህሳስን ምርምርን

ኣርትፊሻላዊ ብልሒ - ንሰባት ከደናግር ምጅማሩ ክኢላታት ይሕብሩ
ኣብ ኣመሪካ ብዝርከቡ ክኢላታት 

ኣርትፊሻላዊ ብልሒ ኣብ ዝተኻየደ 
መጽናዕቲ፡ ንዝተፈላለዩ መዓላታት 
ተባሂሎም ዝማዕበሉ ኣርተፊሻላዊ 
ብልሒ፡ ድሮ ንሰባት ከደናግሩ ጀሚሮም 
ምህላዎም ተረጋጊጹ። 
ኣብ’ቲ መጽናዕቲ፡ እቶም ንሰባት 

ንምሕጋዝን ቅኑዕ ሓበሬታ ንምሃብን 
ክሕግዙ ዝጸንሑ ኣርተፊሻላዊ 
ኣስተውዕሎ፡ ንሰባት ንምድንጋር ዝዓለመ 
ክእለት ተማሂሮም ምህላዎም እዩ 
ክረጋገጽ ክኢሉ ዘሎ። ኣብ ምምዕባል 
ኣርተፊሻላዊ ብልሒ ዝነጥፉ ክኢላታት፡ 
ኣርተፊሻላዊ ብልሒ ኣሉታዊ ጠባያት 
ንኸማዕብል ዝደረኾ ቀንዲ ምኽንያት 
ዋላ ብንጹር ኣይፍለጥዎ፡ ምስ ምርቓቕ 

ናይ’ዚ ቴክኖሎጂያዊ ምዕባለ፡ ዝዓበየ 
ባህርያት ክኸውን ከምዝኽእል እዮም 
ዝሕብሩ።
እዚ ናይ ምድንጋር ጠባይ፡ 

ኣብ’ቲ ኣብ ጸወታ (game) ዝነጥፍ 
ኣርተፊሻላዊ ብልሒ ዝተራእየ ኮይኑ፡ 
በቲ ዘማዕበሎ ጠባሪ ባህርያት፡ ኣብ ግዜ 

ጸወታ ናይ ሓሶት ሓበሬታ 
ክዝርግሕን ንሰባት ክምዝምዝን 
ከምዝተራእየ ተገሊጹ። 
ብዘይካ’ዚ፡ እዞም ክኢላታት 
ኣብ ካልእ መዓላ ኣብ ዝነጥፍ 
ዝነበረ ኣርተፊሻላዊ ብልሒ 
ናይ ድሕነት መርመራ 
ኣብ ዘካይዱሉ ዝነበሩ እዋን፡ 
እቲ ኣርተፊሻላዊ ብልሒ 
ቅድሚኦም ሓሊፉ ብምጽናሕ፡ 

ከም ዝሞተ መሲሉ ካብ’ቲ ናይ ምእላይ 
መርመራ ከምልጥ ከምዝተራእየ 
ተሓቢሩ። 
እዚ ኣብ ጸወታታት ዝነጥፍን ኣብ 

ናይ ድሕነት መርመራ ዝተሳተፍን 
ኣርተፊሻላዊ ብልሒ ተራእዩ ዘሎ 

“ማንጉስ፡ ብሕልፊ ንሽማግለታትን ነፍሰ-ጾራትን ጠቓሚ እዩ” መጽናዕቲ
ኣብ ሓደ መጽናዕቲ፡ ማንጉስ ብዘለዎ 

ዝተፈልየ ማዕድናዊ ትሕዝቶ፡ ኣብ 
ዕድመ ወሊድ ንዝርከባ ደቂ-ኣንስትዮ 
ብፍላይ ከኣ ንነፍሰ-ጾራት ኣደታትን 
ብዕድመ ዓበይቲ ንዝዀኑ ሰባትን፡ 
ዝተፈላለዩ ጥዕናዊ ጥቕምታት ከምዝህብ 

ተሓቢሩ።
ነፍሰ-ጾራት ኣደታት፡ ከም ጸቕጢ 

ደምን ኣብ እዋን ጥንሲ ዝመጽእ ሕማም 
ሽኮርን ዝኣመሰሉ ንጥዕናአንን ድሕነት 
ናጽላአንን ኣብ ሓደጋ ከእትዉ ዝኽእሉ 
ጸገማት ጥዕና ብዝያዳ ዝተቓልዓ እየን። 

ኣብ ማንጉስ ዝርከቡ 
ከም ጽሕጊ፡ ማግነዝዩም፡ 
ፖታሽዩም፡ ቫይታሚን 
ኢን ፎለይትን ዝኣመሰሉ 
ትሕዝቶታት ድማ፡ 
ንተኽእሎ እቶም ምስ 
ጥንሲ ዝተሓሓዙ 
ሕማማት ከምዘጉድልዎ 
እዩ ዝግለጽ ዘሎ። 
እቲ መጽናዕቲ ኣብ 

ልዕሊ 16 ሽሕ ደቂ-
ኣንስትዮ ንከባቢ 20 

ዓመታት እዩ ተኻዪዱ። ኣብ’ቲ ውጽኢት 
ከኣ፡ እተን ኣብ ኣመጋግባአን ማንጉስ 
ዝጽንብራ ዝነበራ ተሳተፍቲ፡ ካብ’ተን 
ዘየዘውትራ ግን ከኣ ተመሳሳሊ ትሕዝቶ 
ዘለዎ መግብታት ዝምገባ ዝነበራ፡ ብ16 
ሚእታዊት ዝለዓለ ብቕዓት ትሕዝቶ 
ዘለዎ መግቢ ይምገባ ምንባረን እዩ 
ክፍለጥ ተኻኢሉ። 
ብተወሳኺ፡ እቲ መጽናዕቲ ኣብ’ቶም 

ልዑል ትሕዝቶ ዘለዎም መግብታት 
ዝጠልቡ ልዕሊ 60 ዓመት ዝዕድመኦም 
ሰባት እውን ተኻዪዱ እዩ። ኣብ ማንጉስ 
ዝርከቡ ትሕዝቶታት ኣብ ካልእ 
ዝውቱራት ዓይነት መግብታት ብእኹል 
ዓቐን ስለዘይርከቡ፡ ንብቕዓት ኣመጋግባ 
እቶም ማንጉስ ዝበልዑ ዓበይቲ ሰባት 
ብ13 ሚእታዊት ክብ ከምዘበሎ ተነጺሩ።

ጥበራ፡ ኣብ’ዚ ሕጂ እዋን ተጓዳኢ 
ከምዘይኮነ ተሓቢሩ። እንተኾነ፡ እዚ 
ጠባይ ብዝማዕበለ መልክዑ ኣብ 
ዝተፈላለዩ መዓላታት ብዝነጥፉ 
ዓይነታት ኣርተፊሻላዊ ብልሒ ምስ 

ዝርዓም ግን፡ ንምቁጽጻሮም ኣሸጋሪ 
ክኸውን ከምዝኽእል ኣጠንቂቖም። እዚ 
ብሰላሕታ ዝምዕብል ዘሎ ናይ ምድንጋር 
ባህሪ፡ ብዝምልከቶ ኣካል ቅልጡፍ ኣራሚ 
ስጉምቲ እንተዘይወሲዱሉ፡ ንድሕነት 
ሰባት ኣብ ሓደጋ ዘእቱ ምዃኑ ድማ 
እቶም ክኢላታት ወሲኾም ኣገንዚቦም።

ኣብ መዐሸጊ መግቢ ፕላስቲክ ኣስታት 
10 ሽሕ ከሚካላት ተረኺቦም

ኣብ ዩኒቨርሲቲ ኖርወይ ብዝርከቡ 
ተመራመርቲ ኣብ ዝተኻየደ 
መጽናዕቲ፡ ንመዐሸጊ መግቢ ኣብ 
ዘገልግሉ ፕላስቲክ፡ ክሳብ 9,936 
ዝበጽሑ ከሚካላት ከምእተረኽቡ 
ተፈሊጡ። 
ፕላስቲክ ብዝተፈላለዩ ከሚካላት 
እዩ ዝስራሕ። እዚ ብዘለዎ ናይ 
ምትዕጽጻፍን ናይ ዘይምብልሻውን 
ባህሪ ኣዝዩ ተፈታዊ ዝኾነ ፍርያት፡ 
ኣብ ዝተፈላለዩ መዓላታት ዝውዕል 
ኮይኑ፡ ብሰፊሑ’ውን ከም መዐሸጊ 
ዝተፈላለዩ ዓይነታት መግብን መስተን 
ኮይኑ የገልግል ኣሎ። ኣብ’ዚ ናይ ሕጂ 
መጽናዕቲ ከኣ፡ ኣብ ምዕሻግ መግቢ 
ኣብ ዝውዕል ሓደ ፕላስቲክ፡ ክሳብ 
9,936 ዝበጽሑ ዝተፈላለዩ ከሚካላት 
ከምዝርከቡ’ዩ በዞም ተመራመርቲ 
ክፍለጥ ተኻኢሉ ዘሎ። እዞም 
ተመራመርቲ፡ ካብ ሓሙሽተ ሃገራት 
ዝተዋጽኡ 36 ዓይነታት መዐሸጊ 
መግቢ ፕላስቲክ ኣብ ዝተዓዘቡሉ 
ግዜ፡ ንምንዛዕ ሆርሞናት፡ መስርሕ 
ሜታቦሊዝምን ስርዓተ ፍርያምነትን 
ብኣሉታ ዝጸልዉ ከሚካላት ከምዝረኸቡ 
ሓቢሮም። 
ሆርሞናት መልእኽተኛታት ናይ ኣካላት 

ኮይኖም፡ ውሽጣዊ 
ክፋላት ኣካላት 
ኣብ ነሓድሕዶም 
ን ክ ረ ዳ ድ ኡ 
ይ ሕ ግ ዙ ። 
ሜታቦሊዝም ከኣ 
ኣካላት ጸዓት ረኺቡ 
ንክሰርሕ ዝሕግዝዎ 
ማዕድናት ኣብ 

ምቕራብ ዝነጥፍ መስርሕ እዩ። ኣብ’ቲ 
ውጽኢት ድማ፡ ኣብ ምስራሕ ፕላስቲክ 
ካብ ዘገልግሉ ብርክት ዝበሉ ከሚካላት፡ ነቲ 
ኣብ ውሽጢ ኣካላት ዝካየድ ምትሕልላፍ 
ናይ ሓበሬታታት ብኣሉታ ከምዝጸልው፡ 
እቶም ተመራመርቲ ሓቢሮም። 
ኣቐዲሙ ኣብ ዝተኻየደ መጽናዕቲ ከኣ፡ 
ፕላስቲክ ንዝተፈላለዩ ሓደገኛ ከሚካላት 
ከምዘቃልዓና እዩ ተለልዩ ጸኒሑ። 
ኣብ ካልእ መጽናዕቲ’ውን፡ ዝበዝሑ 

ካብ ፕላስቲክ ዝተሰርሑ ፍርያት 
ምስ ማይ ምስዝሕወሱ፡ ከሚካላት 
ከምዝተፍኡ እዩ ክፍለጥ ተኻኢሉ። 
ይኹን’ምበር፡ ውሑድ ክፋል ካብ’ዞም 
ኣብ ፕላስቲካዊ መዐሸጊ መግቢ 
ተለልዮም ዘለዉ ከሚካላት ጥራይ 
እዮም ብግቡእ ተጸኒዖም ሳዕቤናቶም 
ክፍለጥ ተኻኢሉ ዘሎ። እንታይነት 
ዝበዝሑ ካብ’ዞም ከሚካላት ብግቡእ 
ስለዘይተነጸረ ግን፡ ምሉእ ምስሊ እቲ 
ኣብ ሰብን ኣከባብን ከውርድዎ ዝኽእሉ 
ሳዕቤናት ኣይተፈልጠን ዘሎ።
እቶም ተመራመርቲ ኣብ መወዳእታ፡ 

እተን ኣብ ምፍራይ መግቢ ዝነጥፋ 
ፋብሪካታት፡ ንፍርያተን ብኻልእ 
ዘይጓዳእ መዐሸጊ ነገራት ክትክኣኦ 
ተማሕጺኖም።ንኣሉታ ኣልኮል ኣብ ኣካላት ዘጕድል ‘ጀል’ ተሰሪሑ

ኣብ ዩኒቨርሲቲ ዙሪክ -ስዊዘርላንድ 
ዝመደበሮም ስነ-ፍልጠተኛታት፡ ንኣሉታዊ 
ጽልዋ ኣልኮል ኣብ ኣካላት ዘጕድል ጀል 
ከምዘማዕበሉ ሓቢሮም። 
እዚ በዞም ስነ-ፍልጠተኛታት ማዕቢሉ ዘሎ 

ጀል፡ ነቲ ናብ መዓናጡ ዝኣተወ ኣልኮል፡ 
ቅድሚ ናብ ሰራውር ደም ምጽንባሩ ናብ 
ዘይጓዳእ ኣቸቶ ከምዝልውጦ እዩ ዝሕበር 
ዘሎ። ኣድማዕነት እዚ ጀል ንምፍላጥ ኣብ 
ኣናጹ ኣብ ዝተኻየደ ፈተነ ከኣ፡ እዚ ጀል 
ንዓቐን እቲ ኣብ ደም ዝርከብ ኣልኮል ብ50 
ሚእታዊት ብምጉዳል፡ ነቲ ኣብ ኣካላት 
ዝወርድ ዕንወት ብመጠኑ ከምዘትሓቶ 
ገሊጾም። 
ኣልኮል ናብ ሰራውር ደም ምስዝኣቱ፡ 

ናይ ምትኳር ብቕዓት ከጉድል ከሎ፡ ከም 
ሳዕቤኑ ከኣ ንተኽእሎ መውደቕትን ካልእ 
ሓደጋታትን የዕቢ። ብዝሒ ዓቐን ኣልኮላዊ 

መስተ ብተኸታታሊ ምስታይ ከኣ፡ ንሕማም 
ጸላም ከብዲ፡ ረኽሲ፡ ሕማም መንሽሮ፡ ጸገማት 
ከስዐን መዓንጣን የቃልዕ። ኣብ ተጎዳእነት 
ብዝሒ ኣልኮላዊ መስተ ኣመልኪቱ ብደረጃ 
ዓለም ዝተዘርግሐ መጽናዕታዊ ጸብጻብ ከኣ፡ 
ዓመታዊ ከባቢ 3 ሚልዮን ሰባት ብሰንኪ 
ልዑል ዓቐን ኣልኮላዊ መስተ ከምዝሞቱ 
የመልክት።
እዚ ገና ኣብ ኣናጹ ጥራይ ተፈቲኑ 

ዘሎ ጀል፡ ዋላ ኣብ ሰባት እውን ኣድማዒ 
ክኸውን ልዑል ተኽእሎ ከምዘለዎ’ዩ በዞም 
ሰራሕቱ ዝግለጽ ዘሎ። እዚ ጀል ቅድሚ 
ኣልኮላዊ መስተ ምስታይና ወይ ከኣ ኣብ 
እንሰትየሉ እዋን ምስ ዝውሰድ፡ ንምልዓል 
ዓቐን እቲ ናብ ደም ዝኣቱ ኣልኮል ከጉድሎ 
ከሎ፡ ብሰንኪ ኣልኮል ኣብ ጥዕናና ንዝወርድ 
ሳዕቤናትን ነቲ ሰኺርካ እተውርዶ ዕንወትን 
ከምዘትሕቶ ድማ ወሲኾም ኣረዲኦም። 

እዚ ቀስ ብቐስ ከምዝሓቅቕ ዝግለጽ ዘሎ 
ጀል፡ ብፕሮቲናት፡ ጨው፡ ማይ፡ ናይ ሓጺን 
ኣቶማት፡ ወርቅን ባህርያዊ ሽኮርን ብምቅንባር 
እዩ ተሰሪሑ። እዚ ክብልዑ ብዝኽእሉ ጥረ-
ነገራት ተሰሪሑ ዘሎ ጀል፡ ቅድሚ ኣብ 
ዕዳጋታት ምውራዱ ኣብ ወለንተኛታት 
ሰባት ክፍተን ከምዝኾነ እዩ በዞም ስነ-
ፍልጠተኛታት ዝግለጽ ዘሎ።

ዝተዳቐቑ ፕላስቲክ ካብ ማይ እትኣሊ መሳርሒት ማዕቢላ
ኣብ ቻይና ዝርከቡ ስነ-ፍልጠተኛታት፡ 

ካብ ዝስተ ማይ 99.9 ሚእታዊት ዝተዳቐቑ 
ፕላስቲካት ክትኣሊ እትኽእል መሳርሒት 
ከምዘማዕበሉ ሓቢሮም። 
ኣብ ውሽጢ እዛ ‘ባዮካፕ’ ተሰምያ ዘላ 

መሳርሒት መጻረዪ ማይ ዝርከቡ ጥረ-
ነገራት፡ ካብ ተኽሊ ዝተመስርሑ ምዃኖም 
እዩ ዝሕበር ዘሎ። ኣብ ዓይነት እቶም 
ኣብ ማይ ዝርከቡ ዝተዳቐቑ ፕላስቲካት 
ተመርኲሳ ድማ፡ ካብ 95.2 ክሳብ 99.9 
ሚእታዊት ዝተዳቐቑ ፕላስቲካት ከምእተጻሪ 
ሰራሕታ ኣነጺሮም። እዛ መሳርሒት ኣብ 
ምጽራይ ማይ ዘለዋ ኣድማዕነት ንምርግጋጽ 
ኣብ ኣናጹ ኣብ ዝተኻየደ ፈተነ ከኣ፡ በዛ 
መሳርሒት ዘይተጻረየ ማይ ዝሰትያ ኣናጹ 
ካብ’ተን በዛ መሳርሒት ዝተጻረየ ማይ 
ዝሰትያ ኣናጹ ንላዕሊ፡ ኣብ ኣካላተን ብብዝሒ 
ዝተዳቐቑ ፕላስቲካት ከምዝተዓዘቡ እቶም 
ስነ-ፍልጠተኛታት ሓቢሮም። ብተወሳኺ እዛ 

መሳርሒ፡ ዋላ ኣብ ትሑት ደረጃ ብቕዓት 
ኣብ ዝሃለወትሉ ግዜ እውን እንተኾነ፡ 
ኣብ ምጽራይ ዝተዳቐቑ ፕላስቲካት ዘለዋ 
ብሉጽነት ልዑል ምዃኑ ክረጋገጽ ተኻኢሉ 
ኣሎ። 
መሳርሒት ‘ባዮካፕ’፡ ብዓቕማ ነቲ 

ካብ ክዳውንቲ፡ መዐሸጊ መግብታትን 
መስተታትን ካልኦት ዝተፈላለዩ ፕላስቲካዊ 
ፍርያትን ዝመንጨዉ ብዝነኣሰ መልክዕ 
ተዳቒቖም ኣብ እነስተንፍሶ ኣየር፡ እንበልዖ 
መግቢ፡ እንሰትዮ ማይ፡ 
ኣብ ሰራውር ደም፡ 
ጸባ ኣደን መዳሕንትን 
ህላውነቶም ኣውሒሶም 
ዝርከቡ ፕላስቲካት 
ንምውጋድ እወታዊ 
ተራ ከምዝህልዋ፡ 
ክኢላታት ዝተፈላለዩ 
ዓውድታት ገሊጾም። 

እዛ ብእትውንኖ ጥረ-ነገራት ኣብ ሰብን 
ኣከባብን ኣሉታዊ ሳዕቤን ከተውርድ 
ከምዘይትኽእል ትግለጽ ዘላ መሳርሒት፡ 
ዕማማታ ብዝቐለለ መንገዲ ከምእተሰላስል 
ይሕበር። ሰራሕታ ከኣ ካብ’ዚ ተበጊሶም፡ 
መሳርሒት ‘ባዮካፕ’ ብደረጃ ዓበይቲ 
ትካላትን መንበሪ-ቤትን ተሰሪሓ ኣብ ምጽራይ 
ዝተዳቐቑ ፕላስቲካት መታን ክትውዕል፡ 
ኣብ’ዚ ዓውዲ ዝምልከቶም ኣካላት ኣቓልቦ 
ክገብሩላ ጻውዒት ኣቕሪቦም።

